
2026  гъэ,  щIышылэм (январым)  и  24,  щэбэт

Зыхуэгъэзэныгъэ ЗэIущIэ

ПщIэ зыхуэтщI ди хэкуэгъухэ! ЩIы-
шылэм и 24-м, дэ захудогъэзэж ди Хэ-
кум и тхыдэм и напэкIуэцI нэхъ хьэлъэ-
хэм. Ар къэзакъхэм — Урысейм пэжу 
къулыкъу зэрыхуащIэр зэхэзехуэныгъэ 
дыджым и удыным къызэпиуда зауэлӀ-
лъэпкъым, лэжьакӀуэ-лъэпкъым — я гуа-
уэм и фэеплъ махуэщ. 

Зэхэзехуэныгъэ Ӏэмалхэр ди лъахэгъу-
хэми яблэкӀакъым. Дигу къыдогъэкӀыж 
Псыжь къэзакъыдзэм и Баталпашинскэ къу-
дамэм щыщ къэзакъхэр, зи гъащӀэр зэха-
къутахэр, зи цӀэхэр лъэпкъ фэеплъым и 
тхыдэм игъащӀэкӀэ хэзытхахэр. Фэеплъ нэху 
зэхэзехуэныгъэм хэкӀуэда ди хэкуэгъу-
хэм, Къэрэшей-Черкесым щыпсэу лъэпкъ 
псоми. 

Фэеплъыр — блэкӀар дигу къэзыгъэ-
кӀыж къудейкъым. Ар щӀэблэхэр быдэу 
зэзыпхщ икIи сыт хуэдэ къуаншагъэми 
«хьэуэ» жезыӀэщ. Нобэ, къэщIэрэщIэжа 
станицэхэм, адэ-анэхэмрэ адэшхуэ-анэш-
хуэхэмрэ я хабзэр гукъыдэж хэлъу зыӀэ-
рызыгъэхьэ щӀалэгъуалэм дащеплъкIэ, 
тлъагъур тхыдэ пэжым и текӀуэныгъэщ. 
Къэзакъ щӀыхьымрэ лӀыгъэмрэ ӀуэхуфI-
хэм, хьэщIэгъафIэ икIи зэгурыIуэныгъэ 
зэрылъ ди Къэрэшей-Черкесым щыпсэу 

лъэпкъхэм я зэдэӀэпыкъуныгъэмрэ я зэ-
ныбжьэгъуныгъэ быдэмрэ щопсэу. 

Зауэ операцэ хэхар здекIуэкI щIыпIэм 
хахуэу къулыкъу щызыщIэ ди лъахэгъу-
хэр, къэзакъхэри яхэту, щыхьэт тохъуэ 
ди республикэм щыпсэу лъэпкъ псори я 
Хэкум зэрыхуэпэжым.

Ди къэралым и къарур сыт щыгъуи 
зыхэлъыр абы и зэкъуэтыныгъэрщ, ди 
блэкӀар зыщыдмыгъэгъупщэу, ди къэкIуэ-
нум зэгъусэу дызэрыхуэлажьэрщ. 

Лажьэ ямыӀэу залымыгъэ къызылъы-
сахэм я фэеплъ нэхум нэхъ Iущ, нэхъ зэ-
къуэт дищIыну, ди республикэмрэ Уры-
сей псомрэ я сэбэп зыхэлъ лэжьыгъэфIрэ 
пщIэ зэхуэщIыныгъэмрэ я щIыпIэу ди 
щӀыр сыт щыгъуи щытыну!

ТЕМРЕЗОВ Рэшид, 
Къэрэшей-Черкес Республикэм и 

Iэтащхьэ
ИВАНОВ Александр,    

Къэрэшей-Черкес Республикэм и 
ЦIыхубэ ЗэIущIэм (Парламентым) и 

тхьэмадэ
АРГУН Мурат,

Къэрэшей-Черкес Республикэм и 
Правительствэм и тхьэмадэ

ЩIышылэм и 24-р — къэзакъхэр зэхэзехуэн щащIам и фэеплъ махуэм

Къэрэшей-Черкесым и Правительствэм и тхьэма-
дэ Аргун Муратрэ хэгъуэгум сабийхэм я хуиты-
ныгъэхэр хъумэнымкIэ и Уполномоченнэ (омбуд-
смен) Алакаевэ Мариерэ сабийхэм я хуитыныгъэхэр 
хъумэным епха Iуэхухэр гъэзэщIа зэрыхъум тепсэ-
лъыхьащ.

Омбудсменыр къытеувыIащ хэгъуэгум и Правитель-
ствэм и дэIэпыкъуныгъэри хэту ягъэзэщIэну къалэн-
хэм. Псалъэм и жыIэгъуэкIэ, утыкум кърахьащ псэуны-
гъэр хъумэнымрэ егъэджэныгъэмрэ сабийхэмкIэ Iэ-
гъуэу щытыныр, сабий ибэхэмрэ анэ-адэ зыщхьэщымы-
тыж цIыкIухэмрэ я гъащIэр егъэфIэкIуэным хуэунэтIа 
Iэмалхэр, апхуэдэ къабзэу, хэгъуэгум и социальнэ къу-
лыкъущIапIэхэм зэрадэлэжьэнур.

Гулъытэ щхьэхуэ хухахащ гъащIэм щытыкIэ гугъу 
иригъэува сабийхэр медицинэ, социальнэ лъэныкъуэ-
хэмкIэ зэтегъэпсыхьыжыным (адаптация) епха Iуэхухэм.

ЗэIущIэм къыпэкIуахэмкIэ, Аргун Мурат жиIащ  са-
бийхэм я хуитыныгъэхэр хъумэным хуэгъэзауэ уна-
фэхэр псынщIэу къахьын щхьэкIэ зэгъусэу зэдэлэжьэн, 
зэIущIэхэр зэдегъэкIуэкIын зэрыхуейр.

КъЧР-м и Iэтащхьэмрэ и 
Правительствэмрэ я пресс-къулыкъу

Сабиигъуэр  хъумэным  ехьэлIауэ  

2026 гъэм Къэрэшей-Черкес Рес-
публикэм и къуажэхэм лэжьапIэ 
ягъэкIуэнущ IэщIагъэрылажьэ  зэ-
хуэмыдэу 50-м щIигъу.

IэщIагъэлIхэр ирикъуу зымыгъуэт 
къуажэхэр абыхэмкIэ къызэгъэпэ-
щыным хуэгъэзауэ республикэм що-
лажьэ «Земский доктор», «Земский 
учитель», «Земский работник куль-
туры», «Земский тренер» програм-
мэхэр. 

КъЧР-м и Iэтащхьэм къыхигъэщащ 
а программэхэр Урысей Федерацэм и 
Президент Путин Владимир и къыхэлъ-
хьэныгъэкIэ зэрырагъэжьауэ щытар. 

Черкесск къалэм и сабий поли-
клиникэр куэд мыщIэу къызэIуа-
хыжынущ.

Илъэс 34-кIэ зэгъэзэхуэжыныгъэ-
хэм хуэныкъуэу щыта IуэхущIапIэм 
елэжьын щIадзауэ щытащ 2024 гъэм.  
Абдеж зэгъэзэхуэжыныгъэ-къэгъэ-
щIэрэщIэжыныгъэ лэжьыгъэшхуэхэр 
щрагъэкIуэкIащ. Иджы Iуэхур и кIэм 
нэсыпащ. IуэхущIапIэр и теплъэкIэ 
умыцIыхужыну, нэм екIуу зэрахъуэ-
кIащ. И кIуэцIыр къапщтэмэ, инже-
нер и лъэныкъуэкIэ псори щIэкIэ 
яхъуэжащ, зэманым къагъэсэбэп обо-
рудованэхэр зэрыхуэшэчынум хуэ-

ПсапащIэ акцэм къикIыу

Къэрэшей-Черкес Рес-
публикэм ядищтащ СВО-м 
зыщIэгъэкъуэнымкIэ «Всё 
для Победы!» Урысейпсо 
акцэр. Абы ипкъ иткIэрэ, 
щIышылэм и 20-м Черкесск 
къалэм дэт къэрал филар-
монием псапащIэ акцэ-кон-
церт щекIуэкIащ. Абы и 

хэм къабгъэдэкIа творче-
скэ интеллигенцэр.

— ПIалъэ кIэщIым, уе-
блэмэ махуэ зыбжанэм 
къриубыдэу Iуэхур къызэ-
дгъэпэщащ икIи хуабжьу 
жыджэру къытпэджэжащ 
филармонием и артистхэр. 
Зэхэту къызэдгъэпэща Iуэ-

«Всё для Победы!  Урысейпсо акцэ

Унэмрэ  зэуапIэмрэ  зэзыпх  лъэмыж
хум къызэрыпыкъуэкIа  
жэуаплыгъэм, зэхэщIыкI 
лъагэм и цIэкIэ фIыщIэ пса-
лъэхэр яхуэфащэ дыдэщ. 

КъинэмыщIауэ, концер-
тым къекIуэлIа, акцэм зи 
Iыхьэ хэзылъхьа дэтхэнэ-
ми фи зэхэщIыкIым пап-
щIэ тхьэм фигъэпсэу! МащIэ-
куэд иIэкъым псапащIэ Iуэ-
хум, дэтхэнэми и зы сом-
ри, и зы кIэпIейкIэри ди 
зауэлIхэм, СВО-м хуэдунэ-
тIынущ, сэбэп хъунущ. Мы 
акцэр — унэмрэ зэуапIэ-
хэмрэ яку дэлъ лъэмыжщ, — 
жиIащ КъЧР-м и «ЦIыхубэ 
фронт»-м и пашэ Каппу-
шевэ Людмилэ икIи сыт щы-
гъуи щIэгъэкъуэнрэ гъусэ 
пэжу къакъуэт республикэм 
и Парламентым и депутат-
хэр псалъэ гуапэхэмкIэ къы-
хигъэщащ. 

ЖиIащ акцэм къыхэ-
кIымкIэ зэпыщIэныгъэ Iэ-
малхэр, оборудованэ, тех-
никэ зэхуэмыдэхэр, меди-
цинэ хьэпшыпхэр, хущхъуэ-

хэр къызэращэхунур. Зы-
щIагъэкъуэнущ «Домбай» 
подразделенэщIэм.   

Псалъэм пищащ уты-
кум къихьа, СВО-м хэт ди 
адыгэ щIалэ хахуэ Блым-
гъуэт Салим: «Нобэ зэуапIэ-
хэм Iут, СВО-м хэт псоми 
къабгъэдэкIыу фIыщIэ фху-
зощI зэхэфша Iуэху щхьэ-
пэм и цIэкIэ. «Всё для По-
беды!» псалъэхэу акцэм 
гъуазэ хуэхъуахэр хьэкъщ — 
ТекIуэныгъэр икIэщIыпIэ-
кIэ дыдеинущ!».

КъЧР-м егъэбыдылIа 
«Домбай» зэгъэпэща зэуа-
кIуэ гупми къыбгъэдэкIа 
видеозыхуэгъэзэныгъэм 
щIалэхэм псалъэ гуапэхэр 
щагъэIуащ, жаIащ ди хэ-
гъуэгум, я адэхэм, адэжь-
хэм я напэ къабзэр зэра-
мыгъэулъиинур, нэрыгъыу 
ТекIуэныгъэм зэрыхуэпаб-
гъэнур.

Гуапэ зэрыхъущи, мып-
хуэдэ псапащIэ акцэ-кон-
цертхэр я щыпэзэхэшэкъым 

ди республикэм и къалащ-
хьэми, районхэми. Абыхэм 
къекIуалIэ дэтхэнэми я сом 
Iыхьэ халъхьэ псоми ди 
зэхуэдэу дызыгъэпIейтей 
Iуэхум. 

КъинэмыщIауэ, щIэх-щIэ-
хыу СВО-м ирагъашэ пса-
пащIэ гулъэхэр. Ахэр зы-
хуэдэм, зыхуэдизым кон-
цертым къекIуэлIахэр ща-

ФНПР-м (Федерация независимых профсоюзов России) 
къызэритымкIэ, Къэрал Думэм и зэIущIэм япэ еджэгъуэкIэ 
къищтащ СВО-м хэтхэм, хэтахэм я социально-гуащIэдэкI 
хуитыныгъэхэр хъума хъуным хуэлэжьэну хабзэр. А 
зэхъуэкIыныгъэхэм я купщIэр: зауэ операцэ хэхам къи-
кIыжу, зыщылэжьа щIыпIэхэм къэзыгъэзэжхэр зэуэ ха-
гъэхьэн хуейщ, IуэхущIапIэм щылажьэ нэрыбгэ бжыгъэр 
зыгуэркIэ ягъэмэщIэн хуей хъужыкъуэмэ, апхуэдэ Iуэху-
кIэ зи гугъу ямыщIыну, зи лэжьапIэр зыфIэмыкIуэдыну 
гупым.

«АтIэ, ГуащIэдэкI кодексым и 179-нэ статьям хэт-
къым СВО-м щыIахэм социальнэ, гуащIэдэкI щытыкIэ бы-
дагъэхэр (гарантия) къайзыт статья. Апхуэдэу щыхъукIэ, 
социальнэу щызу хъумаи хъукъым ахэр. Профсоюзхэр, 
лэжьапIэтхэр, СВО-м щыIахэр зыхэта «Iэнэ хъурей» зэIу-
щIэхэм ныкъусаныгъэхэр, щыщIагъэхэр щыдгъэнэIуащ. 
Ахэр гъэзэкIуэжыным, зэманым егъэкIуным дытола-
жьэ», — жиIащ Къэрал Думэм хэт депутат Бессараб 
Светланэ. 

ШЫБЗЫХЪУЭ Ирэ

Социальнэ фондым

ЗэхъуэкIыныгъэхэм 
гу  лъытапхъэщ

2026 гъэм пенсэхэм, по-
собэхэм, хуэгъэкIуэтэны-
гъэхэм ягъуэта зэхъуэкIы-

ныгъэхэм республикэм и 
цIыхубэ хъыбарегъащIэ Iэ-
малхэм я журналистхэр щи-

гъэгъуэзащ Урысейм и Со-
циальнэ фондым (СФР) и Къэ-
рэшей-Черкес къудамэм и 
унафэщI УЭЗ Аслъэн. 

— ХабзэфI зэрыхъуауэ, 
илъэсыр пенсэ индексацэ-
хэмкIэ щIедзэ. АтIэ, пенсэ 
гъэувыкIэм, индексацэм 
ехьэлIа сыт хуэдэ зэхъуэ-
кIыныгъэхэм къару ягъуэ-
та 2026 гъэм щIышылэм и 
1-м щегъэжьауэ? 

— УпщIэр игъуэ дыдэщ, 
сыту жыпIэмэ иджыпсту 
пенсэ къэзыхьхэм къинэ-
мыщIауэ, дяпэкIэ пенсэм 
кIуэнухэми ар яхьэлIащ. 

Илъэс къихьам щегъэжьа-
уэ гулъытэ нэхъ зэдгъэ-
гъуэтыпхъэхэр къыхэзгъэ-
щыну сыхуейщ.

Япэрауэ, лажьэ пенсио-
неру хъуам я пенсэ коэф-
фициентыр (ПК) мы гъэм 
щIышылэм и 1-м щегъэ-
жьауэ хэхъуащ. ПК-р — пен-
сэр зытращIыкI баллхэращ. 
Абы ипкъ иткIэрэ, иджы зы 
пенсэ баллыр соми 156,76-рэ 
хъуащ (145,69-уэ щы- 
тащ). Хэхъуащ «фиксиро-
ванная выплата» жыхуэ-
тIэри. ИджыпстукIэ ар сом 
9  584,69-рэ мэхъу. Абы 

къикIыр аращи,  лэжьапIэ-
тым лажьэ пенсионерым 
и цIэкIэ къигъакIуэ взно-
сым хэкIыурэ ПК-р нэхъы-
бэ хъунущ. Къапщтэмэ, ар 
фи къэкIуэну гъэтIылъы-
гъэщ, щIэтхауэ, нэIэм щIэту 
лажьэ пенсионер къэскIэ 
и пенсэм и хэхъуэщ.  

ЕтIуанэу, анэ быныбэ-
хэм яхьэлIа зэхъуэкIыны-
гъэ: щIышылэм и 1-м ще-
гъэжьауэ Iуахыжащ сабийм 
щыкIэлъыплъ пIалъэ къэ-
ухь-мардэр. Нэхъ гурыIуэ-
гъуэ сщIынщи, ипэкIэ зэ-
рыщытар аращи, пенсэр 
къыщабжкIэ абы халъытэ 
страховой стажым хагъы-
хьэр, и нэхъыбэрейуэ, анэр 
бынхэм (плIым нэс) щакIэ-
рыса зэманрат. Иджы, мы 

гъэм щыщIэдзауэ, сабиитху-
ми, нэхъыбэми анэр ща-
кIэрыса, зэракIэлъыплъа 
пIалъэр страховой стажым 
хабжэнущ, пенсэр ягъэу-
выным щынэскIэ. Абыи 
къыщымынэу, сабий етхуа-
нэм, нэхъыбэм къапэкIуэу, 
пенсэ коэффициент щIы-
гъужыныгъэхэр щыIэщ —
илъэсрэ ныкъуэрэ мынэхъ 
мащIэ и сабийм кIэлъы-
плъу щыса анэм пенсэ щы-
хуэдгъэувкIэ, сабий къэс-
кIэ ПК 8,1-рэ хуэзэу и пен-
сэм щIыдгъунущ. Ар икъу-
кIэ зэхъуэкIыныгъэфIщ икIи 
игъуэщ. Ди гуапэ дыдэу 
щIэддзащ лъэIу тхылъхэр 
къэтщтэн. 

ЛэжьапIэр  яфIэмыкIуэду

IэщIагъэ IэпщIэлъапщIагъ

Къуажэхэм  щылэжьэну
Абы и мурад нэхъыщхьэр къуажэхэр 
IэщIагъэлI нэгъэсахэмкIэ къызэгъэ-
пэщынымрэ абы хэту къуажэ гъа-
щIэр егъэфIэкIуэнымрэщ.

Апхуэдэу,  2026 гъэм «Земский 
доктор», «Земский учитель», «Зем- 
ский работник культуры», «Земский 
тренер» программэхэмкIэ егъэджа-
кIуэ 11, щэнхабзэм и лэжьакIуэ 18, 
дохутыр 19, физкультурэмрэ спор-
тымрэкIэ я лэжьакIуи 5 республикэм 
и къуажэ зэхуэмыдэхэм ягъэкIуэну 
ягъэбелджылащ.

«Фигу къэзгъэкIыжынщи, «Зем- 
ский работник культуры» програм-

мэр илъэс кIуам едгъэжьати, абы 
щIэупщIэ зэриIэр нэрылъагъу хъуащ. 
Мы гъэм «Земский тренер» програм-
мэм япэ дыдэу лэжьэн щIидзащи, ари 
къуажэхэм деж спортымкIэ щыIэ 
зыужьыныгъэм хэгъэхъуэным сэбэп 
хуэхъуну дыщогугъ.

«Земский» программэхэм лэжьэн 
зэрыщIадзэрэ ди щIыналъэм и къуа-
жэхэм егъэджакIуэ 61-рэ, дохутыр 
200-м нэс, щэнхабзэм и лэжьакIуи 4 
лэжьапIэ IэнатIэ ядгъэгъуэтагъэх-
хэщ», — щитхащ и социальнэ зэпы-
щIэныгъэхэм республикэм и лIыщхьэм.

Мы илъэсым а программэхэм хэ-
хуэну IэщIагъэлIхэр къыхэхынымкIэ 
лэжьыгъэр яублагъэххэщ.

Зыгъэхьэзырар
 АМИРОКЪУЭ Мадинэщ

Узыншагъэр хъумэным

Тыншыгъуэу  ягъэпсащ
дэу электрокъарур зэрыкIуэ кIапсэ-
хэр лъэщу ягъэпсащ.

Иджыблагъэ КъЧР-м узыншагъэр 
хъумэнымкIэ и министр Камурзаевэ 
Динарэрэ Черкесск къалэм и мэр Бас-
каев Алексейрэ ящIыгъуу щIэплъы-
кIакIуэ гупым зрагъэлъэгъуащ полик-
линикэр лэжьыгъэм зэрыхуэхьэзы-
рыр.

Шэч хэмылъу, сабий поликлиникэр 
хэгъуэгур зыгъэдахэ ухуэныгъэхэм 
ящыщ зы хъуащ. Ар тегъэпсыхьащ 
зы махуэм цIыху 250-м кIэлъыплъы-
ным. И гъэпсыкIэкIи, и къызэгъэпэ-
щыкIэкIи зэманым йокIу.

ПIалъэ кIэщIкIэ поликлиникэм и 
щIэтхапIэр, хъумакIуэм и щIыпIэр,  
щыгъын зехьэпIэр, кабинетхэр зы-
хуэныкъуэ унэлъащIэ хьэпшыпкIэ, обо-
рудованэкIэ къызэрагъэпэщыжынущ.

УхуэныгъэщIэм хэтщ мафIэс  сиг-
нализацэ, видео щIэплъыкIыныгъэ-
хэр, сабий джэгупIэхэр, зыгъэпсэху-
пIэхэр. Зи узыншагъэкIэ дагъуэ 
зиIэхэм я тыншыгъуэр къызэзыгъэ-
пэщ Iэмалхэри щыIэнущ. Лифтри щIэ-
уэ зэрахъуэкIащ.

Мазаем и кIэм поликлиникэм и 
лэжьыгъэр иублэжынущ. Дохутыр-
хэр, адэ-анэхэр, сабийхэр пIалъэкIэ 
гугъу ехьами, яIуэтэжынущ.

Зыгъэхьэзырар
 БОРЭНЫКЪУЭ Мадинэщ

къызэгъэпэща-
кIуэу щытащ хэ-
гъуэгу «ЦIыхубэ 
фронт»-мрэ фи-
лармониемрэ.

Абы къекIуэ-
лIащ КъЧР-м и Iэ-
тащхьэмрэ и Пра-
вительствэмрэ я 
Администрацэм  
и унафэщIым и 
къуэдзэ Хубиев 
Марат, КъЧР-м и 
ЦIыхубэ ЗэIущIэм 
(Парламентым) и 
депутатхэр, СВО-м 
и ветеранхэр, ре-
спубликэм и къу-
лыкъущIапIэхэм, 
IуэхущIапIэхэм 
къабгъэдэкIахэр, 
псапащIэ Iуэхум 
гукIи псэкIи пы-
щIахэр, лъэпкъ-

гъэгъуэзащ документальнэ 
фильмымкIэ. 

СВО-м зыщIэгъэкъуэным 
ехьэлIа сыт хуэдэ лэжьыгъэ-
ри зэгъэзэхуауэ, Темрезов Рэ-
шид и унафэкIэ къызэра-
гъэпэща Зыуэ Щыт респуб-
ликэ штабым и нэIэм щIэту 
йокIуэкI.  

Псори дызэкъуэтмэ, зы 
пабгъэныгъэм ипэкIэ ди-
гъэкIуатэмэ, Урысей уар-
дэр, ди лъэпкъ Пашэм и 
унафэ узыншэр ди гъуазэ-
мэ, къэралым къегъуну 
хуежьауэ зыми къызэры-
щIэмыкIуэнур, СВО зауэлI-
хэм быдэу дазэрыкъуэтыр, 

пэжыгъэм и къару лъэ-
щыр, ар сыт щыгъуи теп-
щэ зэрыхъур къызыхэщ 
уэрэдхэр гум дыхьэу, нэпс-
хэр кърагъакIуэу утыкум 
щагъэIуащ филармонием 
и уэрэджыIэхэм. 

ТУАРШЫ Ирэ

Урысейм и студентхэм я Махуэм ДифI догъэлъапIэ

Абыхэм тещIыхьауэ пенсэхэр къэдбжы-
жынущ. ЗэхъуэкIыныгъэ нэхъыщхьэр пен-
сионерхэм я нэхъыбэм къагурыIуагъэххэщ, 
зыхащIащ. Ар зэхьэлIар 2026 гъэм щIышы-
лэм и 1-м щыщIэдзауэ пенсэм проценти 7,6-кIэ 
къехъуауэ къазэрыIэрыхьаращ. 

Аращи, пенсэ Iуэхухэм ягъуэт зэхъуэкIы-
ныгъэхэм куэд епхащ: нобэ лажьэ пенсио-
нерым и пенсэм щыхэдгъахъуэкIэ, и псэу-
кIэр, гъащIэр ефIэкIуэным лъабжьэ худогъэ-
тIылъ, сабий гъэсэныгъэм, бын куэд пIыным 
псэемыблэжу пэрытахэм, пэрытхэм я хьэлэ-
мэтхэри зыдогъэзахуэ, я сэбэп къызэрыхэкIы-
ным хуэдэу. 

— Зи гуащIэдэкI стажыр зэпыуахэми, 
пенсэ хуагъэувынымкIэ зи стаж иримыкъу-
хэми зэхахауэ ягъэхъыбар пенсэ коэффи-
циентхэр къэпщэхунымкIэ лъэкIыныгъэ 
щыIэу. Абы и пэжыпIэр сыт хуэдэ, дауэрэ 
а хэкIыпIэр цIыхум зэрызыхуигъэщхьэпэ-
фынур?  

— Мыхьэнэшхуэ зиIэ, куэд дыдэ зыгъэ-
пIейтей упщIэщ къэфIэтар. 

ЦIыхур езыр хуейуэ, езым и арэзыныгъэ-
кIэ взнос итыну хьэзырмэ, апхуэдэм ехьэлIа-
уэ пенсэ коэффициентыр 2026 гъэм щыщIэ-
дзауэ сом 65  600-рэ мэхъу. Ари гурыIуэгъуэ 
сщIынщ. 

1.Дылэжьэхун, лэжьапIэтым взнос иты-
хун, и лэжьакIуэм и страховой пенсэм хэлъ-
хьэныгъэ хуещI икIи хохъуэ. Абы теткIэрэ, 
ИПК-р нэхъыбэхун пенсэри нэхъыбэщ. 

2. АтIэ, ИПК-уэ дапщэ иIэн хуейр пенсэм 
кIуэнум? ЖьыгъэкIэ, и ныбжькIэ зэрынэсам 
тещIыхьауэ пенсэм кIуэнум 2026 гъэм щы-
тыкIитI игъэзэщIэн хуейщ: страховой стажу 
илъэс 15 мынэхъ мащIэ, ПК-уэ 30-м икIэ къэ-
мыкIуэ иIэпхъэщ. А бжыгъэхэр илъэс къэс 
нэхъыбэ мэхъу. 

3. Дауэрэ, атIэ, пенсэ коэффициентхэр 
къызэрабжыр? И нэхъыбапIэу ар  автомати-
ческэу жыхуиIэм хуэдэу зэхэтщ икIи зэлъы-
тар лэжьапIэтым игъэлажьэ цIыхум и цIэкIэ ит 
страховой взносращ. Абы нэмыщIу, ИПК-м 
хохьэ «нестраховые периоды» жыхуэтIэ пIа-
лъэр — дзэм къулыкъу щищIар, сабийм кIэ-
лъыплъу щыщысар, илъэс 80 нэхърэ нэхъы-
бэ зи ныбжь цIыхум щыкIэрысар. 

4. АтIэ, дауэрэ цIыхум къищэхуа хъуну 
зыхуэныкъуэ коэффициентхэр? Абы хуэны-

ЩIалэгъуэм, щIэныгъэм я пIалъэ дахэм 
епха махуэщIыр и ущхьэгъуу адыгэ лъэ-
пкъым щыщу еджэныр нобэкIэ зи Iэпэгъу 
ныбжьыщIэщ мы тхыгъэм и IэмалкIэ щы-
гъуазэ фызыхуэтщIыну мурад тщIар. Фэд-
гъэцIыхуну пщащэр икъукIэ гъэсауэ, зэ-
теубыдауэ, къалэнышхуэхэр зыхуэзыгъэу-
выжу къэтлъэгъуащ. Ар Ищхъэрэ-Кавказ къэ-
рал академием хыхьэ аграрнэ институтым 
щеджэ ВЫКХЪЭ Каринэ Ибрэхьим ипхъу-
ращ. 

Художественнэ литературэмрэ сурэт 
щIынымрэ зи щIасэ Каринэ 2006 гъэм    
адыгэ унагъуэм къихъухьащ. Ахэр Чер-
кесск къалэм щопсэу, пщащэр унагъуэм 
щынэхъыщIэ дыдэщ: абы дэлъхурэ шы-
пхъурэ иIэщ. Адэ-анэм бынхэр псори ира-
гъаджэ, езы ныбжьыщIэхэращи, нэхъыжь-
хэм щIэгъэкъуэн яхуэхъун папщIэ еджэ-
нымрэ лэжьыгъэмрэ зэдахь. 

Пщащэр Черкесск къалэм дэт, зи № 3 
курыт еджапIэм е 9-нэ классыр къиухыху ще-
джащ. Иужьым технологическэ коллед-
жым щIыхьэри, «химик-лаборант, инже-
нер-эколог» унэтIыныгъэхэмкIэ щIэныгъэ 
щызригъэгъуэтащ. ЖыIэпхъэщи, колледжыр 
Каринэ диплом плъыжькIэ къиухащ. Еджэ-
ныр фIыщэу зэзыгъэхъулIэ пщащэр, а 
пIалъэм къриубыдэу жылагъуэ Iуэхухэми 
жыджэру хэтащ. Апхуэдэу ар волонтёр 
кIуэрабгъум пыщIауэ къекIуэкIащ. Пса-
лъэм папщIэ, СВО-м щыIэ ди зауэлIхэм, 
зэхэуэхэр здекIуэкI щIыпIэхэм щыпсэухэм 
гуманитар хьэлъэхэр яхузэхуэхьэсыным, 
егъэхьыным хэлэжьыхьащ.  КъинэмыщIа-
уэ, зэхэуэхэр здекIуэкI щIыпIэхэм щыщу 
ди хэгъуэгум къагъэIэпхъуауэ щыIэ сабий-
хэм махуэщIхэр къахузэгъэпэщынми хэ-
тащ. Къыхэгъэщыпхъэщ жьыгъэм къыдэ-
кIуэу закъуэныгъэр зи натIэ хъуахэм пап-
щIэ ди къалэм дэт унэ-интернатми гулъы-
тэкIэ пыкъуэкIыным епха Iуэхугъуэхэми 
зэрыхэтар. Къэрал псом щекIуэкIа «Поезд 
Победы» акцэм и гиду, хьэщIэхэр иригъэ-
благъэу зэрыхэтари жыIэпхъэщ. 

НобэкIэ Каринэ аграрнэ институтым 
и «Технология производства и перера-
ботки сельхоз продукции» къудамэм и япэ 
курсым щоджэ. Мыбдежи пщащэр еджэ-
ным йогугъу, икIи жылагъуэ Iуэхугъуэхэм 
зыхигъэнкъым. Каринэ дызэрыщигъэгъуэ-
защи, зыхуеджэ унэтIыныгъэр хуабжьу 
фIэгъэщIэгъуэнщ икIи еджэныр къиухмэ, 
а лъэныкъуэм епха лэжьыгъэми гукъыдэж 
иIэу пэрытыну къелъытэ. Ауэ дэ гъэщIэ-
гъуэн тщыхъуар, зэрысабий лъандэрэ Кари-
нэ и гум щигъафIэ и  хъуэпсапIэращ.

— СызэрыцIыкIурэ бжьахъуэ IэщIагъэм 
сехъуапсэт. Ин сыхъури, а гупсысэр кIуэ-
дыжакъым, атIэ къызэхъулIэмэ бжьэхэр, 
бжьэ матэхэр, абыхэм хъупIэ узыншэ яхуэ-
хъун щIыпIэ зэзгъэпэщыну нэхъри сыщIэ-
хъуэпс сыхъуащ. Сыхуейт а хъупIэр, пса-
лъэм папщIэ, Зеикъуэ къуажэм и Iэхэлъа-

хэм щыIамэ, — жеIэ пщащэ гурыхуэм. 
ГъэщIэгъуэнщ ауэ Каринэ езы фор 

фIэфIыщэу щыткъым, атIэ езы бжьэ цIыкIу-
хэращ фIэгъэщIэгъуэныр. Пасэрей адыгэм 
мы псэущхьэ цIыкIухэм зэхэщIыкIрэ гуп-
сысэрэ ябгъэдэлъу къилъытэт... Ди лъэ-
пкъым бжьахъуэныр къызэрыдэгъуэгуры-
кIуа пIалъэр зыхуэдизыр къыпхуэхутэну 
къыщIэкIынкъым, апхуэдизымкIэ ди зэ-
пыщIэныгъэр кIыхьщ, жыжьэщи. Зэры-
хуэдгъэфащэмкIэ, Выкхъэхэ япхъу Кари-
нэ а зэпыщIэныгъэр лъыкIэ, псэкIэ зыхещIэ. 
Аращ и хъуэпсапIэм и щхьэусыгъуэри. 

Щхьэусыгъуэр арамэ, езы Каринэ къы-
зэрилъытэмкIэ, а хъуэпсапIэм и къежьа-
пIэ хъуар и адэмрэ и анэш дадэмрэщ. Ахэр 
сыт щыгъуи бжьахъуэ IэщIагъэм, бжьэхэм 
я зэхэтыкIэ гъэщIэгъуэным тепсэлъыхьт. 

— Ди сабиигъуэм щIыуэпсым дыхэту 
дыкъэхъуащ. Зеикъуэ мэзым дыкIуэрейт, 
абдеж зэ, нэгъуэщI хъугъуэфIыгъуэхэр 
къэтпщIт. КъинэмыщIауэ, къалэм дыдэс 
щхьэкIэ, жыг хадэ цIыкIу диIэщ. МыIэры-
сейр, кхъужьейр, хуэрэджей къыщокI, мэ-
ракIуэ диIэщ. А псоми дыкIэлъыплъыным 
ди анэш нанэ дыхуигъэсащ, – жеIэ Каринэ. 

Пэжыр жытIэнщи, Каринэ хуабжьу 
тфIэгъэщIэгъуэну нэIуасэ зыхуэтщIащ. Ар, 
щIэджыкIакIуэхэми гу зэрылъыфтагъэн-
щи, гуапэщ, щабэщ, щIыуэпсым псэкIэ пы-
щIащ, нэхъыщхьэращи, нобэ щыIэ щIа-
лэгъуалэ куэдым хуэдэу гъащIэмкIэ мы-
хьэнэ зимыIэ хьэпшып гуэрхэм щIэхъуэпс-
къым. Абы и хъуэпсапIэхэр нэхъ дахэщ, 
гупсысэкIэ, зэхэщIыкIкIэ гъэнщIащ…

Каринэ еджэныр къызэрехъулIэм хуэ-
дэу, и мурад дахэ псори апхуэдэу тыншу 
къехъулIэну дохъуэхъу, Тхьэм иригъэфIа-
кIуэ щIэныгъэкIи, гъащIэ узыншэкIи! 

ГЪУКIЭКЪУЛ Иринэ

ЩIэныгъэ лъагъуэм игурэ и щхьэрэ зэтелъу 
ирокIуэ Ищхъэрэ Кавказ  къэрал академием и 
«Гуманитарные дисциплины» кафедрэм и 
унафэщI, психологие щIэныгъэхэм я канди-
дат, доцент АГЫРБЭ (АБИДОКЪУЭ) Динарэ 
Мухьэз и пхъур. Иджыблагъэ абы «Урысей Фе-
дерацэм егъэджэныгъэмкIэ щIыхь зиIэ и лэ-
жьакIуэ» цIэ лъапIэр къыхуагъэфэщащ. Нобэ-
кIэ Динарэ Урысейм щIыхь зиIэ и лэжьакIуэ  
нагъыщэр къызыхуагъэфэщауэ академием щы-
лажьэхэм я нэхъ ныбжьыщIэ дыдэщ.

Шэч хэмылъу, апхуэдэ гулъытэм ипэ  къо-
хуэ гуащIэшхуэкIэ, псэемыблэжыныгъэкIэ гъэн-
щIа лэжьыгъэ гъуэгуанэ. Здыщылажьэ кафедрэ-
ми еджапIэми  я зыужьыныгъэм и мызакъуэу, 
абы республикэм егъэджэныгъэр щегъэфIэкIуэ-
ным хэлъхьэныгъэшхуэ хуещI. И щIэныгъэ-  
педагогикэ гъуэгуанэр илъэс 22-м нэсащ. Ас-
систенту щIидзэри, а ищхьэ еджапIэм и  егъэ-
джакIуэ, егъэджакIуэ нэхъыжь хъуащ, иджы  
кафедрэм и унафэщIщ, психологие щIэныгъэм 
и кууупIэр къэзыхутэ щIэныгъэрылажьэщ. 

Динарэ Хьэбэз районым хыхьэ Куэш-Хьэблэ 
къуажэм къыщыхъуащ. ЗэрыцIыкIу лъандэрэ 
тхылъыр и Iэпэгъуу къэтэджа пщащэм еджа-
пIэ нэужьым КъЧкъТА-м «финансхэмрэ кре-
дитхэмрэкIэ» факультетым щIотIысхьэ, финанс 
Iуэхухэм и гъащIэр ирипхын мурадкIэ икIи 
ехъулIэныгъэ иIэу къеух. Ауэ, а игъэнэIуа 
Iуэхум зехъуэж япэу лэжьапIэ щыIухьэкIэ.

— Ищхьэ еджапIэр къыщызухынум  уней 
хьэрычэтыщIэм и кафедрэ къызэIуаха къудей-
уэ щытащ, щIэныгъэлI цIэрыIуэ, психологие 
щIэныгъэхэм я доктор, профессор КIытIэ Ахь-
мэд Исмэхьил и къуэр и унафэщIу.  Абы ассис-
тенту сыщылэжьэну сригъэблэгъат.  Си гугъат 
ар пIалъэ Iуэху къудейуэ. Къапщтэмэ, психо-
логие щIэныгъэр си щхьэкIэ сфIэгъэщIэгъуэн 
дыдэт. Сэр-сэру абы теухуа тхылъ куэдым 
седжэт. Ауэ, апщыгъуэм КIытIэ Ахьмэд нэхъри 
а щIэныгъэм сдригъэхьэхауэ щытащ. Нобэ пси-
хологиемкIэ сцIыхуу хъуам и лъабжьэр зыгъэ-
тIылъар аращ, абыкIэ фIыщIэ мыухыж хузощI, — 
и гуащIэдэкI лэжьыгъэм и щIэдзапIэм нэIуасэ 
дыхуещI егъэджакIуэм.

КIытIэ Ахьмэд и нэIэм щIэту ассистент 
ныбжьыщIэр илъэсищкIэ лэжьащ. А пIалъэм 
къриубыдэу и кандидат лэжьыгъэри игъэхьэ-
зыращ. Мыбдежи, ипэкIэ зыхуеджа финанс 
Iуэхури псыхэкIуадэ имыщIу, къигъэсэбэпыж-
ри, экономикэмрэ психологиемрэ и лъабжьэу, 
«Психологическая готовность студентов вуза 
к регулированию финансового ресурса домо-
хозяйства» диссертацэ лэжьыгъэ купщIафIэ 
игъэхьызыращ. 2005 гъэм Ставрополь къалэм 
дэт къэрал университетым ехъулIэныгъэ 
хэлъу щыпхигъэкIыжауэ щытащ. Апхуэдэуи, 
илъэс 26-м и ныбжьыр иту щIэныгъэхэм я кан-
дидат хъуащ. 

Динарэ нэхъри психологием дихьэх хъуащ. 
ИкIи а лъэныкъуэм нэхъ хэгъуэзэху и гъащIэ-
ми, езым и цIыху щIыкIэми, и гупсысэкIэми 
куэдкIэ зэрызригъэхъуэжар, и хьэлыр псыхьа 
зэрыхъуар къыхегъэщ. 

— Къапщтэмэ, психологиер гъэщIэгъуэн ды-
дэщ, дэтхэнэри абы хэгъуазэмэ, езым и щхьэм 
сэбэп хуэхъужу аращ. Сэ зыкъызощтэжри, ку-
рыт еджапIэм сыщыщIэсамрэ иужькIэ психо-
логием сыщыхыхьамрэ зэгъэпщэгъуейщ.  Зихъуэ-
жащ адрей сыкъэзыухъуреихь цIыхухэр зэры-
зыхэсщIэм, си хьэлым сигу иримыхьу хэлъхэм 
селэжьыжыфащ. Щэху дыдэу, дерсхэм сыкъэ-
тэджын сыукIытэу сыщытамэ, иджы утыку-
хэм хуиту сыкъыщопсэлъэф, уеблэмэ сигу ирохь 
а  Iуэхугъуэр. Психологием и фIыгъэкIэ си зэ-
фIэкIым куэдкIэ хэзгъэхъуэфащ. Иджы сэри си 
къалэну къызолъытэ ныбжьыщIэхэм ар янэс-
хьэсыныр. 

Инженер, нэгъуэщI техническэ IэщIагъэхэм 
хуеджэхэм щыщу психологием хуэмыныкъуэу 
къызыщыхъухэр щыIэщ. Ауэ, жыIэпхъэщи, сыт 
хуэдэ IэщIагъэлI нэгъэса умыхъуами, ехъулIэ-
ныгъэ гуэрым унэсын папщIэ, жылагъуэм уа-
декIуэкIыфу, цIыхум бгъэдыхьэкIэ нэгъэса ху-
уиIэу щытыпхъэщ. Псом япэ уи цIыху щIыкIэр 
псыхьа хъун хуейщ. Щхьэж езым и ныкъуса-
ныгъэхэмрэ и лъэныкъуэ нэхъыфIхэмрэ зэхи-
гъэкIыфу есапхъэщ. ИтIанэщ IэщIагъэм хуиIэ 
IэкIуэлъакIуагъэр къыщыунэхунур, — бгъэдэлъ 
щIэныгъэмкIэ дэри къыддогуашэ егъэджакIуэр.

Агырбэр егъэджэныгъэ Iуэхум зэрыхэтрэ 
гу лъимытэу къанэкъым щIалэгъуалэм зэры-
зихъуэжми. ЗэманыфIкIэ узэIэбэкIыжмэ, психо-
логием хуэмыныкъуэу къызыфIэщIхэр нэхъы-
бэу щытамэ, иджырей ныбжьыщIэхэм ар хуа-
бжьу  яфIэгъэщIэгъуэнщ.

 — Зэманым зэрызихъуэжым хуэдэу, цIыху-
хэми захъуэж. ФIы и лъэныкъуэкIэ, е IейкIэ жып-
Iэныр тэрэзкъым. Ахэр зызыхъуэж зэманым 
хэзагъэ хъууэ аращ. 

 Япэм псори зы жыпхъэм иту ягъасэу щы-
тащ. Абы къыхэкIыу я гупсысэкIэри зы лъэны-
къуэт. Иджыпсту щыIэ ныбжьыщIэхэр хуабжьу 
набдзэгубдзаплъэщ, нэхъыбэ яцIыху, я гупсысэ-
кIэри нэхъ убгъуащ, еплъыкIэ гъэщIэгъуэнхэр 
яIэщ, упщIэ къызэрымыкIуэхэр къыуат. Лэ-
жьэн щыщIэздза къудейм сыщегупсыс щыIэт, 
хуэныкъуэу пIэрэ мыхэр езыр мы психологием 
жэуэ. Иджы гу лъызотэ нэхъыбэ къэзыцIыхуну 
хуейхэр зэрахэтым. Езыхэр тхылъ закъуэм щы-
мыгугъыу интернет утыкум куэдым зыщыхуа-
гъасэ. Лекцэ нэужьым къытрагъэзэж, упщIэкIэ 
зыкъысхуагъазэ.  Гуапэ сщымыхъуу къанэкъым 
студентхэм психологиемкIэ щIэныгъэ лэжьыгъэ-
хэр ягъэхьэзырыну зэрафIэфIыр, — жеIэ Динарэ.

НыбжьыщIэхэм щIэныгъэ ябгъэдэлъхьэ-
ныр нэхъ Iуэху щхьэпэ дыдэхэм ящыщщ. Ди-
нари егъэджэныгъэ Iуэхум сыт щыгъуи дэрэжэ-
гъуэ къызэрыхилъхьэр къыхегъэщ. Абы хэту езым 
и щIэныгъэм хигъэхъуэнри зэпигъэукъым. Сту-
дентхэм къабгъэдэкI упщIэхэм нэгъэсауэ жэуап 
ептыфын папщIэ, абыхэм нэхърэ зы щхьэкIэ 
нэхъыбэу псори пцIыхун хуейуэ къелъытэ.

Егъэджэныгъэ Iуэхум, ныбжьыщIэхэм ядэ-
лэжьэныр зэрыфIэфIым къыдэкIуэу, егъэджа-
кIуэр икIи унафэщI хьэлэмэтщ. Къапщтэмэ, уна-
фэщI жаIэмэ куэдым ар я нэгу къызэрыщIы-
хьэр цIыху ткIийуэщ. Динарэ езым и цIыху 
щIыкIэкIэ щабэщ, гуапэщ, къыщопсалъэкIэ, уди-
хьэхыу, уедэIуну ухуейуэ апхуэдэщ.  Гуманитар 
кафедрэм и унафэщI IэнатIэр 2021 гъэ лъан-
дэрэ ехьри, абдежми пщIэ лей къыщилэжьа-
гъэххэщ, псоми бгъэдыхьэкIэ къахуегъуэтыф. 
И нэIэм щIэт егъэджакIуэ 15-м  нэхърэ езыр 
нэхъыщIэ дыдэу зэрыщытри зыкIи зэран къы-
хуэхъукъым, кафедрэм и лэжьыгъэр хьэлэмэ-
ту зэкIэлъокIуэ.

Апхуэдэ къабзэу и щIэныгъэ лэжьыгъэри зэи 
зэпыукъым. ЩIэныгъэхэм я кандидат хъуа 
нэужь,  2010 гъэм ар доценти хъужащ. Абы и Iэ-
дакъэм къыщIэкIащ щIэныгъэ лэжьыгъэ 74-м 
щIигъу. Абы щыщу 6-р монографиещ, 16-р 
ВАК-м рецензэ зыхуащӏ щӏэныгъэ къыдэкӏы-
гъуэхэм хыхьэ журналхэм ихуа тхыгъэщ. А лэ-
жьыгъэхэри щIэныгъэ утыкухэм къыщагъэсэбэп. 

ЩIэныгъэрылажьэр жыджэру хэтщ лъэпкъы-
бэ, урысейпсо, хэгъуэгу щIэныгъэ конференц-
хэм, зэIущIэхэм. Абдежхэм купщIафIэу къы-
щопсалъэ. Иригъаджэ ныбжьыщIэхэри апхуэ-
дэм хуегъасэ.

Динарэ дяпэкIи щIэныгъэ лэжьыгъэм зэ-
рыпищэнум шэч къытрихьэкъым. Абы и му-
радщ и доктор лэжьыгъэм яужь ихьэну. 

Егъэджэныгъэ-щIэныгъэ лэжьыгъэр Iуэху 
псынщIэкъым, гуащIэшхуэрэ зэманрэ хуэны-
къуэщ.  Абыхэм тыншу уелэжьыфын папщIэ 
унагъуэкIэ гуныкъуэгъуэ уимыIэу щытын хуейщ. 
Динарэ и щхьэгъусэри и бынищри абыкIэ гу-
гъэпсэху къыхуохъу. И бынхэри къыдэкIуэте-
ящи, и лэжьыгъэм нэхъ трегъащIэ. Арами, и 
унагъуэм щIыгъуу зигъэпсэхунри зыщигъэгъу-
пщэкъым. Апщыгъуэм деж нэхъри и къарур 
щыз хъужауэ и лэжьыгъэм пэрохьэж.

Урысей Федерацэм и щIыхь нагъыщэ къы-
зэрыхуагъэфэщам игъэгушхуами ар дяпэкIи и 
щIэныгъэ лэжьыгъэм, егъэджэныгъэм нэхъри 
зэрыхигъэхъуэн хуейм и нагъыщэу къелъытэ. 
Тхьэм нэхъыбэжи плъигъэкI, щIэныгъэм и гуащэ!

БОРЭНЫКЪУЭ Мадинэ

Социальнэ фондым

ЗэхъуэкIыныгъэхэм  гу  лъытапхъэщ

Психологиер 
зи  гъащIэ  гъуазэ

И  псэр
щIыуэпсым  пыщIащ

къуэщ икIи къищэхунымкIэ лъэкIыныгъэ зэ-
риIэр хэкIыпIэ хьэлэмэтщ зи ПК иримыкъу-
хэмкIэ, гуащIэдэкI стажу иIэр мащIэмэ е 
имыIэххэмэ. Псалъэм папщIэ, щIэмытхауэ зи 
щхьэ хуэлэжьэжхэр, «самозанятые» жыхуэтIэ-
хэр. Зы пенсэ коэффициент къащэхуфынущ 
сом 65 600-кIэ. Гу зылъытапхъэр: пенсэр фхуа-
гъэувынымкIэ фызыхуэныкъуэ гуащIэдэкI ста-
жымрэ коэффициентымрэ я ныкъуэращ ап-
щыгъуэми къэфщэхуфынур. ЖыхуэтIэ Iуэху-
хэмкIэ зызыхуагъэзэн хуейр ди клиент къу-
лыкъухэращ икIи езыр хуейуэ взнос къызэри-
тынумкIэ зэгурыIуэныгъэ зэдащIу ар и Iэпэ-
кIэ щIигъэбыдэжыпхъэщ зыкъытхуэзыгъэ-
зам.  

5. Пенсэр зыхуэдизу щытынур иджыри 
зэлъыта лъэныкъуэхэр щыIэщ. Пенсэм кIуэ-
нум ИПК-р ирикъуу иIэным къинэмыщIауэ, 
пенсэм щыкIуэ пIалъэм техуэу а ИПК-м и уа-
сэр зыхуэдизми мыхьэнэ иIэщ. 2026 гъэм ар, 
зэрыжысIащи, соми 156,76-рэ хъуащ. Къинэ-
мыщIауэ, «фиксированная выплата» жыхуэт-
Iэми елъытащ пенсэр зыхуэдизынур. 2026 
гъэм ар сом 9  584,69-рэ хъуащ. 

Мис абыхэм тещIыхьауэ, пенсэм и ина-
гъыу щытынур мыпхуэдэу къэббжыфынущ: 
Пенсэр ИПК-мрэ ИПК-м и уасэмрэ зэхэту + 
«фиксированная выплата»-р. 

— Ди республикэр къатщтэмэ, 2026 
гъэм ику ит пенсэр дапщэ хъуа? 

— 2025 гъэм икIэхэм я къэпщытэжы-
ныгъэм тетщIыхьмэ, ику иту пенсэр Къэрэ-
шей-Черкесым сом 21  313,13 хъуащ. Жьыгъэ-
кIэ, ныбжькIэ зыхунэса пенсэращ мыр жы-
хуэтIэр. НыкъуэдыкъуагъкIэ къахь ику ит 
пенсэр — сом 16  028,10-рэ, зыгъашхэр (кор-
милец) зэрыфIэкIуэдам и щхьэусыгъуэкIэ 
кърат пенсэр — сом 14  646, 48-рэ хъуащ. Мы 
тыныгъэхэми мы гъэм щIышылэм и 1-м щы-
щIэдзауэ индексацэ проценти 7,6-рэ ягъуэ-
тащ икIи пенсэхэр нэхъыбэу яIэрыхьащ. 

— ЩIэтхауэ, «официальнэу» зэгуэрми 
мылэжьа цIыхум и пенсэр дауэрэ хъуну, 
апхуэдэм пенсэ езыр къихьыну? 

— Апхуэдэхэри пенсэншэ хъунукъым, шэч 
хэлъкъым. Зи стажыр, коэффициентыр ири-
мыкъухэм къэралым социальнэ пенсэ яри-
тынущ. Ар хабзэкIэ щIэгъэбыдащ икIи апхуэ-
дэ пенсэми илъэс къэс индексацэ ирагъэ-
гъуэт. Мэлыжьыхьым и 1-м индексацэ ящIа 

нэужь, и ныбжькIэ нэсауэ пенсэ зытехуэм и 
социальнэ пенсэр 2026 гъэм сом 15478,32-рэ 
хъуащ. Социальнэ пенсэр щатыр бзылъху-
гъэр — илъэс 60, цIыхухъур илъэс 70 ирикъуа 
нэужьщ. Зы илъэс закъуи гуащIэдэкI стажу 
имыIэми, цIыхум социальнэ пенсэр хуагъэу-
вын папщIэ, зыкъыхуигъэзэн хуейщ СФР-м. 
Зыри къэрал пенсэ дэIэпыкъуэгъуншэу къэ-
нэнукъым. 

— Пособэхэм ехьэлIауэ сыт хуэдэ зэхъуэ-
кIыныгъэхэр щыIэ 2026 гъэм? 

— Псори дгъэнэIуэнщ, зэрызэкIэлъыкIуэ-
кIэрэ. 

Пособэ нэхъыщхьэхэр зыхэпщIэу нэхъы-
бэ хъуащ мы гъэм щIышылэм щегъэжьауэ. 

ЦIыхур зэрыпсэуфыну ахъшэ нэхъ мащIэ 
мардэр зэрыхэхъуам тещIыхьауэ,  лъэIу тхы-
лъыншэу, пособэхэр къэдбжыжащ. Гулъытэ 
зыхуэщIыпхъэщи, иджы ар унагъуэм и зэIу-
зэпэщым, зыхуэныкъуэм тещIыхьащ. 

Апхуэдэщи:
*зи ныбжьыр илъэс 17-м нэмысахэм пап-

щIэ — ику иту сом мини 8-рэ 6-рэ, мин 
12,9-рэ е мин 17,3-рэ мазэм. Сабийм ехьэлIа 
зэрыпсэуфыну ику ит мардэм и процент 50, 
75-рэ, 100-рэ мэхъу а ахъшэр. Сабийм ехьэ-
лIауэ ику ит зэрыпсэуфыну мардэу Къэрэ-
шей-Черкесым 2026 гъэм ягъэнэIуащ сом 
17  269-рэ. 

*Бзылъхугъэ лъэщыджэхэм пособэу ира-
тыр ику иту хъуащ сом мини 9,7-рэ, мин 
14,5-рэ е мин 19,4-рэ. Ар — балигъ цIыхур ди 
республикэм зэрыпсэуфыну нэхъ мардэ ма-
щIэу къабжам и процент 50, 75-рэ, 100-рэ 
мэхъу е, нэгъуэщIу,  2026 гъэм сом 19405-рэ 
хъуащ. 

Мы бжыгъэхэм къыджаIэр аращи, зи хэ-
хъуэр мащIэ дыдэ унагъуэхэм иратыфыну 
къэрал дэIэпыкъуныгъэ-пособэм и мардэр 
щызу ялъысынущ. Пособэ хэхъуахэр зыхуэ-
фащэхэм япэ яIэрыхьэнущ мы гъэм и мазае 
мазэм. 

Анэ гъэтIылъыгъэм (маткапитал) илъэс 
къэс ирагъэгъуэт индексацэр.

2026 гъэм мазаем и 1-м щыщIэдзауэ анэ 
гъэтIылъыгъэм индексацэ едгъэгъуэтынущ, 
инфляцэ къекIуэкIым елъытауэ. Апхуэдэ зэ-
хъуэкIыныгъэр яхьэлIащ сертификатхэр япэу 
къызыIэрыхьэну унагъуэхэми, къамыгъэсэбэпа 
ахъшэ зи сертификатхэм къинахэми. Апхуэ-

дэ кIэкъинэ ахъшэми индексацэ едгъэгъуэты-
нущ. Псоми тыншу фыщыкIэлъыплъыфынущ 
«Госуслуги» порталым.

ЩIэуэ къежьа къызэрымыкIуэ Iэмалщ илъэс 
къэс унагъуэ тыныгъэхэр (ежегодная семей-
ная выплата). 

Мыр мазэ къэс ят пособэм щIагъужыну, 
илъэс къэс ятыну ахъшэщ. Ар къызэрымы-
кIуэ зыщI щытыкIэщ лажьэ анэ-адэхэм зэ-
ратеухуар.

Мы пособэ лIэужьыгъуэр зратынур: 
* Урысейм щыпсэууэ, НДФЛ яту, унагъуэм 

и хэхъуэр зэрыпсэуфыну мардэ нэхъ мащIэ 
1,5-м нэхъыбэ унагъуэм ис зы цIыхум къы-
лъымысу псэу, сабиитI, нэхъыбэ зиIэ анэ-
адэхэращ;

Тыныгъэр къызэрабжымрэ зыхуэдизымрэ: 
илъэсым къриубыдэу НДФЛ-у итамрэ илъэ-
сым унагъуэм иIа хэхъуэм и проценти 6-мрэ 
я зэщхьэщыкIыныгъэм хуэдизщ пособэр зэ-
рыхъунур. Нэхъ гурыIуэгъуэу жыпIэмэ, къэ-
ралым унагъуэм хурегъэгъэзэж ита хьэкъ-
лыкъхэр. 

Пособэр къратын папщIэ 2026 гъэм мэ-
къуауэгъуэм и 1-м щыщIэдзауэ жэпуэгъуэм 
и 1-м нэгъунэ лъэIу тхылъ щIалъхьэн хуейщ, 
«Госуслуги» порталыр зыдагъэIэпыкъуу. Хъу-
нущ клиент къулыкъухэри, МФЦ-хэри къа-
гъэсэбэп. Мы пособэ лIэужьыгъуэр унагъуэм 
илъэсым зэщ къызэрыратынур. 

— ХуэгъэкIуэтэныгъэ лIэужьыгъуэхэр зиIэ 
цIыхухэм яхьэлIауэ зэхъуэкIыныгъэхэр щыIэ?

— Мазэ къэс зэ тыгъуэ ахъшэхэми (ЕДВ) 
мы гъэм мазаем зэхъуэкIыныгъэхэр ядгъэ-
гъуэтынущ. Ар зытеухуар зи узыншагъэкIэ 
ныкъуэдыкъуагъ зытелъ, ветеран, Чернобыль 
къэуэныгъэм хэта, нэгъуэщIхэращ. Абыхэм 
къахьым индексацэу проценти 6,8-рэ игъуэ-
тынущ. ЕДВ-м щIыгъуу социальнэ хуэIухуэ-
щIэхэм я уасэми хэхъуэнущ. 

— СВО-м хэтхэм, ветеранхэм дэIэпы-
къуныгъэ едгъэгъуэтыным теухуауэ иужь-
рей зэманым куэд жыдоIэ. Фондым сыт 
хуэдэ Iуэху пыухыкIахэр зэрихьэрэ апхуэ-
дэ дэIэпыкъуныгъэ лIэужьыгъуэ и лъэны-
къуэкIэ?

— ХьэкъыпIэкIэ, ар ди лэжьыгъэ щхьэхуэщ, па-
жэщ. Реабилитацэ лъэкIыныгъэхэр нэхъыбэ дощI.

Псалъэм папщIэ, Социальнэ фондым къе-
гъэбыдылIа реабилитацэ купсэхэм кIуэным 
папщIэ, ветераным и ахъшэ хэщIыныгъэр 
хурагъэкъужым къыщымынэу, гъуэгу техьэ-
ным ипэ къихуэу билетыр Iэрагъэхьэ. Абыи 
цIыхум и финанс хэщIыныгъэр нэхъ мащIэ ещI. 
И узыншагъэ щытыкIэм къыхэкIыу, ветера-
ныр гъусэншэу гъуэгу темыхьэфынумэ, гъу-

сэм и гъуэгупщIэри, зыщыпсэунум и уасэри, 
зэрышхэнури фондым къыхузэрегъэпэщ. Мып-
хуэдэ дэIэпыкъуныгъэр гулъытэ хэхакIэ къы-
зыдогъэпэщ икIи псори тыншрэ лъэпощхьэ-
поуншэу зэрызэкIэлъыкIуэнум и Iэмалхэр зэ-
фIыдогъэкI. 

— Зи уней Iуэху зезыхуэхэри, зи щхьэ 
хуэлажьэхэри хуэныкъуэщ социальнэу хъу-
ма хъуным. ЩыIэ апхуэдэ социальнэ дэIэ-
пыкъуныгъэ лIэужьыгъуэ? 

— Зи щхьэзакъуэ Iуэху зезыхуэхэр, «само-
занятэ»-хэр, зыгуэркIэ пIалъэкIэ мылэжьэ-
фыну щытыкIэ ихуамэ, абыхэм папщIэ гъэ-
унэхуныгъэ кIуэрабгъу 2026 гъэм щегъэ-
жьауэ лэжьэнущ, езыхэм я арэзыныгъэкIэ 
страхованэ ящIмэ. А программэм хыхьэным-
кIэ лъэIу тхылъыр Госуслуги порталым 
иралъхьэу загъэлъэгъуэн хуейщ. Абы папщIэ 
зыдрегъэIэпыкъу «Мой налог» приложенэр. 
Хъунущ Социальнэ фонд дыдэм екIуалIэу, 
клиент къулыкъухэм деж я Iуэху щызэра-
хуэми. 

«Самозанятэ»-м Социальнэ фондым зы-
щIитхэу, мазэ къэс взнос иту, страховой сум-
мэу езым къыхихыр игъэнэIуэн хуейщ. Абы 
телъытауэ къратынущ и «больничнэ» ахъ-
шэри. Сом мин 35-уи, мин 50-уи щытынкIэ 
мэхъу страховой бжыгъэр. Нэхъыбэхун — «боль-
ничнэ» ахъшэри нэхъыбэу къыщIихынущ. 

ЖыхуэтIэ гупым хиубыдэхэр социальнэу 
хъума хъуным и япэ лъэбакъуэщ мы Iэмалыр. 

— Республикэм щыпсэухэм мыпхуэдэ 
хъыбархэр, зэхъуэкIыныгъэщIэхэр нэхъ 
псынщIэу, нэхъ гурыIуэгъуэу зрагъэгъуэ-
тынымкIэ сыт хуэдэ Iэмалхэр щыIэ?

— Пенсэ, пособэ, тыныгъэ, сыт хуэдэ щIыгъу-
жыныгъэ, зэхъуэкIыныгъэ щыIэми, и нэхъы-
бапIэр лъэIу тхылъыншэу, автоматическэу 
жыхуиIэм хуэдэу зэфIыдогъэкI. ХуэIухуэщIэ 
лIэужьыгъуэщIэхэр, пособэщIэхэр, мис мы 
иужьрейуэ зи гугъу тщIа, зи щхьэ хуэла- 
жьэхэм яхьэлIа Iэмал гъэунэхуныгъэщIэр 
«Госуслуги» порталым» щалъагъунущ.

Нэхъыщхьэращи, дэIэпыкъуныгъэр 
фщIыгъущ. Республикэм и район къэс що-
лажьэ Социальнэ фондым и къудамэхэр. Ди 
къалэныр, ди лэжьыгъэр — чэнджэщэгъу, 
жэуапэгъу дыфхуэхъунращ, фи лъэIу тхылъ-
хэр къэщтэнращ. Абыхэм дапежьэнущ зэ-
хэщIыкIыныгъэрэ зэгъэтIылъэкIыншэу. 

Социальнэ фондыр нобэ — зэманым дэ-
бакъуэ, зыдэлажьэ цIыхухэм я хьэлэмэтым 
зытезыухуэ, сыт хуэдэ гъащIэ щытыкIэм 
имыхуами — дэтхэнэ цIыхуми щIэгъэкъуэн, 
дзыхьщIэгъу хуэхъуф къулыкъущ.

Зыгъэхьэзырар ТУАРШЫ Ирэщ

1

Урысейм и студентхэм я Махуэр ди къэралым щIышылэм и 25-м щагъэлъа-
пIэ. МахуэщIым и лъабжьэр жыжьэ къыщожьэ, 1755 гъэм пащтыхь гуащэ Ели-
заветэ Пётр и пхъум Московскэ университет къэгъэщIыным теухуа унафэ къы-
щихьам. Мы махуэщIыр ищхьэ еджапIэхэм Iэтауэ щагъэлъапIэ хабзэщ: студент 
нэхъыфIхэм я цIэ къраIуэ, лекцэ зэIухахэр ирагъэкIуэкI, еджапIэр къэзыухахэм я 
зэIущIэхэр зэхаублэ.

ЕхъулIэныгъэщIэ

Куэд щIакъым ди газетым тхы-
гъэ зэрытетрэ,  щIэныгъэ IэнатIэм 
ехъулIэныгъэшхуэхэр щызыIэрызы-
гъыхьа, Москва Къэрал Университе-
тым (МГУ-м) и егъэджакIуэ, экономи-
кэ щIэныгъэхэм я доктор, профессор, 
Жьакуэ къуажэм щыщ ХЬЭЩКЪУЕЙ 
СулътIан Iуащхьэмахуэ зэрыдэкIам 
теухуауэ. Ар телъыджэ дыдэщ абы 
и ныбжьыр илъэс 65-рэ зэрыхъуар 
Iуэхум къыхэплъытэмэ. 

Мы къэхъукъащIэр дгъэщIэгъуэн 
щыдгъэтатэкъым иджыри нэгъуэщI 
зы хъыбар къыщытIэщIыхьам: Хьэщ-
къуейр иуващ Африкэм и бгы нэхъ 
лъагэ дыдэ Килиманджаро!

Ар Африкэм и стратовулкан нэхъ 
лъагэ дыдэщ, Iуащхьэмахуэ нэхърэ 
метр 253-кIэ нэхъ лъагэжщ. Здэ-
щыIэр Танзание къэралым и ищхъэрэ-
къуэкIыпIэ лъэныкъуэращ. 

ГъэщIэгъуэныр аракъэ, Килиман-
джаро ЩIыгум и кумылэм нэхъ пэ-
жыжьэщ Эверест нэхърэ. АбыкIи ар 
дунейм и бгы нэхъ лъагэ дыдэу къэ-

Иджыри  зы  лъагапIэ  —  
     Жьакуэ  –  Килиманджаро

Ауэ нэхъапэхуным сахэ-
псалъэтэкъым, темэкIэ ды-
зэтемыхуэну къысщыхъути. 
Ауэ си гупсысэкIэмрэ си Iуэху 
еплъыкIэмрэ яхэслъхьэу, 
абы гу къылъатэу щыс-
лъагъум, сыхилъэсащ.

Абыи и гугъу сымыщIу 
сыблэкIыфынукъыми, мы 
чатым деж къыщаIэт  тхы-
дэ къэхъугъэ гъэщIэгъуэн 
куэдым ятеухуа псалъэмакъ. 
Псалъэм и жыIэгъуэкIэ, 
абыхэм ящыщ зыр теухуат 
австрие композитор цIэ-
рыIуэ, вальсхэм, нэгъуэщI 
къафэхэм макъамэхэр Iэзэ 
дыдэу яхуэзытхыу щыта 
Штраус Иоганн. Псалъэм и 
жыIэгъуэкIэ, абы и Iэдакъэ-
щIэкIщ «Дунай  къащхъуэ», 
«Кайзер-Вальцер» («Пащ-
тыхь вальс»), «Венскэ мэзым 
и таурыхъхэр», «Трич-Трач-
Полька» къафэхэр. Штраус 
и опереттэ  нэхъ цIэрыIуэ 
дыдэхэм ящыщщ «Дзы-
гъуэнэф» («Летучая мышь»), 
«Зигеунербарон» фIэщы-
гъэцIэхэр зезыхьэхэр. Ап-
хуэдэ къабзэу, абыхэм яхэту 
къыщIэкIащ 1860 гъэхэм 
Штраус Урысейм щыIа нэ-
ужь итха «Черкес маршыр» 
(«Tscherkessen – Marsch»). 
А маршым и япэ гъэлъэ-
гъуэныгъэр (премьерэр) 
1869 гъэм Санкт-Петербург 
щызэхэтащ. Пэжщ, Венэ игъэ-
зэжа нэужь, Штраус а марш 
дыдэр щIэрыщIэу къыди-
гъэкIыжат нэгъуэщI фIэщы-
гъэцIэ («Мысыр марш» — 
«Аgiptischer-Marsch») иIэу, 
сыту жыпIэмэ, ар иригъэ-
кIужат Суэц кIэнауэр 1869 
гъэм къызэрызэIуахам. 

НэгъуэщI темэ гъэщIэ-
гъуэн куэд къыщаIэт мы 
адыгэ чатым. Мис иджы 
дыдэ литературэ жанрхэм, 
фIыуэ слъагъу фантасти-
кэм, зэманым къызэрыща-
кIухь машинэм («машина 
времени) «и пластинкэр 
къыщытралъхьэм», ягу 
къагъэкIыжащ нартхэм я 
лIыхъужь эпосыр, Къаны-
къуэ Анфисэ и фантастикэ 

романхэр, «Тхьэхэм я санэ-
хуафэм» си фантастикэ рас-
сказыр. Къэбэрдей-Балъкъэ-
рым и Къэхъун къуажэм 
щыщ Шыбзыхъуэ Къазбич 
абы ипкъ иту къытхуиIуэ-
тэжам фыщызгъэгъуэзэну 
сыхуейщ.

Ауэ япэ щIыкIэ езы 
Къазбич теухуауэ псалъэ 
зыбжанэ жысIэнщ. Ар илъэс 
18-кIэ лэжьащ альпинист-
хэр Iуащхьэмахуэ дишу. А 
щIыкIэм иту ар а бгым и 
щыгум ихьащ … 139-рэ! А 
бжыгъэр щызгъэщIагъуэм, 
къызжиIащ адыгэ щIалэ 
гуэр Iуащхьэмахуэ … 500-рэ 
зэрыдэкIар! Езыми Iуащхьэ-
махуэ и щыгум зэриува 

бжыгъэр 150-м нигъэсын 
и гугъэт, ауэ шым щIипIы-
тIэри и куэр икъутащ. 
ИлъэситIкIэ бгыдэкI хэта-
къым, ерагъыу иджы зэ-
фIэувэжа къудейщ.  Адыгэ-
хэм зэрыжаIэу, Тхьэм абы 
иригъакIуэ и узри и лажьэ-
ри. Къазбич зэгуэрэми пы-
лъакъым ахъшэ щхьэкIэ 
лэжьэну, зэрыдэкI бжы-
гъэр хигъэхъуэну. Абы зэ-
рихуар нэгъуэщIщ, цIыху 
нэхъыбэ альпинизмэм дри-
гъэхьэхынращ, адыгэ лъэ-
пкъым и цIэр игъэIунращ, 
и тхыдэр Iуащхьэмахуэ зэ-
репхар хэткIи белджылы 
ищIынращ.

Езым къызэрызжиIам-

кIэ, «Тхьэхэм я санэхуафэм» 
фантастикэ рассказым абы 
къыхуигъэушыжащ и ныб-
жьэгъу гуэрхэр щIыгъуу 
Iуащхьэмахуэ санэхуафэ ща-
щIыну дэкIауэ зэрыщытар. 

АдэкIэ езым псалъэ ес-
тынщ: «Зыгуэр сигу къэ-
кIыжащи, фхуэсIуэтэнущ. 
ЕмыкIу къысхуэвмыщI, 
щхьэщытхъууи сыкъэвмы-
лъытэ. ЗэманымкIэ сы-
мыгъуэщэжмэ, 2016 гъэм 
щIалищ Iуащхьэмахуэ ды-
дэкIат. Адыгэ Iэнэ лъакъуищ 
си плIэIум испхэри, махъсы-
мэ литрищ, дэшхын, IэфIы-
кIэ тщтэри, дыдэкIат Iуа-
щхьэмахуэ и къухьэпIэ 
щыгум. Iэнэр щыгум и 
папцIапIэ дыдэм щыдузэд-
ри, санэхуафэр дублат. Са-
нэбжьэхэри тIэтауэ, дыхуэ-
чэфу хъуэхъухэри жытIэт, 
ди ужьым иту ныдэкIа, 
хьэчэхьэпсэу зи щхьэр 
ерагъыу нынэзылъэфэса 
альпинистхэм дыкъыща-
лъэгъуам. НэхъапIэ щIыкIэ 
дакъыфIэщIагъэнщ нэ-
гъуэщI планетэ дыкъикIа-
уэ, е ди щхьэр мытэрэзыжу. 
Къыдбгъэдыхьащ, къыдэ-
псэлъащ яфIэгъэщIэгъуэн 
дыдэу. Апхуэдэ санэхуафэ 
теплъэ бгы щыгум къа-
щыпэплъэну я пщIыхьэпIи 
къыхэхуэу къыщIэкIынтэ-
къым»...

Тхыгъэм хэт сурэтыр 
щытрахар апщыгъуэ дыдэ-
ращ. Щхьэрыпхъуэн хужь 
зыфIэлъыр Къазбичщ.

ПлIанэпэр 
зыгъэхьэзырар 

ДЭБАГЪУЭ Хьэтызэщ

Мыри гъэщIэгъуэнщ

Iуащхьэмахуэ 
и  щыгум  бжьэ  зэрыщаIэтар

Зы далэ гуэркIэ узэIэбэкIыжмэ, срагъэблэгъауэ щытащ интернетым щы-
лажьэ «Адыгэ  гъуазджэм и еджапIэ нэхъыщхьэ» гуп чатым.  Си нэIуасэу, ари 
гурыгъуазэкIэ (виртуальнэу), яхэтыр журналист Къаныкъуэ Анфисэ закъуэт. 
Сыдихьэхыу седэIут жаIэхэм, седжэт ятххэм... 

Потто къыщыхъуащ Тулэ къалэм 
1836 гъэм. Абы и адэр Тулэ щыIа 
кадет корпусым и ротэм и коман-
дирт. Абы къыхэкIыу щIалэ цIыкIум 
и ныбжьыр илъэси 9-м щынэсым, 
кадет корпусым щIагъэхьащ. Абдеж 
Василий фIыщэу щеджэт, егъэджа-
кIуэхэр къыщытхъу зэпыту къе-  
кIуэкIт. Адэм къыхухиха гъащIэ лъа-
гъуэм Василий хэзэгъати, 1853 гъэм 
ар Санкт-Петербург къалэм щыIэ 
Дворянскэ полкым хагъыхьащ.   

Зауэ Iуэхур и IэщIагъэу щытми, 
щIалэр тхэным, тхылъхэм дихьэхт.  
Апхуэдэу 1854 гъэм абы и япэ тхы-
гъэхэм ящыщ зыр – Кърым зауэм 
теухуа усэр – «Журнал военно-учеб-
ных заведений» къыдэкIыгъуэм къы-
традзауэ щытащ. Ар, къыхэгъэщы-
пхъэщи, Николай I игу ирихьри, 
Василий дыщэ сыхьэтрэ абы кIэры-
щIа лэрыпсымрэ къыхуигъэфэщауэ 
щытащ. 

1855 гъэм Потто ягъэIэпхъуэ 
Новороссийск щыIэ драгун полкым. 
Абы хэту ар зэуэ къыщохутэ зэхэуэ-
хэр ткIийуэ щекIуэкIыххэ Кавказым. 
Апхуэдэу ар япэу хохуэ Къарс быда-
пIэм и ебгъэрыкIуэныгъэ Iуэхугъуэ-
хэм. Зи ныбжьыр апщыгъуэм илъэс 
19-м ит щIалэщIэм Кавказым зы-
щыхуэза гъащIэщIэм хуабжьу и къэу-
хьым зригъэужьащ, куэдым иригъэ-
гупсысащ. ИкIи Кърым зауэр зэриу-
хыу, къулыкъу къыдэзыщIэ нэгъуэщI 
щIалэхэм яхуэдэу, абы унэм игъэ-
зэжкъым, атIэ Кавказым щыпсэу-
хэм нэхъыфIу защигъэгъуэзэну му-
рад ещI. Апхуэдэу ар Дагъыстаным, 
адыгэ щIыналъэм, нэгъуэщI лъэпкъ-
хэм  я деж къыщохутэ. Василий фIэ-
гъэщIэгъуэну лъэпкъхэм я хъыба-
рыжьхэм, уэрэдыжьхэм, я псэукIэ-
щыIэкIэм, дуней еплъыкIэм зыще-
гъэгъуазэ.  

ИкIи Потто игу иреубыдэ Кавка-
зым зыщрихьэлIа, и нэгу щIэкIа Iуэху-
гъуэхэр къритхэкIыну. Мы Iуэхум 
хилъэса щIалэм 1859 гъэм и гукъэ-
кIыжхэр «Военный сборник» журна-
лым яхурегъэхь. Апхуэдэу дунейм 
къытохьэ «Воспоминание о Закав-
казском походе 1853-1856 годов» 
зыфIища, тхыдэр зи лъабжьэ и япэ 
тхыгъэр. Апщыгъуэм Потто и тхы-
гъэм и цIэ дыдэм ипIэкIэ «Драгунский 
офицер» жэуэ кIэщIидзауэ щытащ. 
Иужьым абы къыкIэлъыкIуахэщ «Вос-
поминания», «Походные записки о 
кампании 1863 г. против польских 
мятежников», «Стычка у дороги Гру-
довой 25 июля 1863 г.», «Несколько 
дней на Кубани», «Чир-Юрт в рас-
сказах старых нижегородцев», «Рас-
сказ о смерти майора Золотухина», 
«История Новороссийского драгун-
ского полка» тхыгъэхэр. Къыхэгъэ-
щыпхъэщи, Потто и IэдакъэщIэкIхэм 
кIуэ пэтми щIэджыкIакIуэхэр нэхъ-
ри дахьэхт, щIэупщIэшхуэ яIэт. 

1866 гъэм Василий Николаевскэ 
кавалерийскэ училищэм ягъэкIуащ. 
ИужькIэ 1870 гъэм майор фIэщы-
гъэцIэр иIэу Оренбург щыIэ къэзакъ 
юнкер училищэм и унафэщI ящIащ. 

Кавказым  и  
тхыдэтх  гъуэзэджэ

Урыс пащтыхьыдзэм и генерал, тхыдэтх, тхакIуэ Потто Василий 
Кавказым щыпсэу лъэпкъхэр фIыуэ щыгъуазэщ, лъэхъэнэ зыхэпсэу-
кIам къриубыдэу ди щIыналъэм и зауэ тхыдэр, Кавказ зауэм и къекIуэ-
кIыкIар къызэрыритхэкIам къыхэкIыу. Мы мазэм мы цIыху гъэщIэгъуэ-
ныр къызэрыхъурэ илъэси 190-рэ ирокъу... 

Потто Василий Александрович къызэралъхурэ илъэси 190-р щрикъум

цэм щIэту къыдэкIащ «Исторический 
очерк Кавказских войн от их начала 
до присоединения Грузии к России», 
«Утверждение русского владычества 
на Кавказе», «Кавказский сборник», 

Тхыдэ аналитикэ

Адыгэ нарт эпосым и лIыхъужьхэм яхэтщ лIыхэри 
фызхэри. Абыхэм ящыщ дэтхэнэри адрейхэм йофIэкI 
зыгуэркIэ: и къарукIэ, и акъылкIэ, и гулъытэкIэ, нэгъуэщI-
кIэ. Ауэ ахэр  зэщхь ещI зэрыщхьэхуитым, я гупсысэкIэ-
рэ я Iуэху бгъэдыхьэкIэрэ зэраIэжым, зэрыхэкупсэм, 
цIыхухэр фIыуэ зэралъагъум, псэ лъапIагъэу къалъы-
тэхэм я гъащIэр щIатыну зэрыхьэзырым. НэгъуэщI 
псалъэхэмкIэ жытIэмэ, зыгуэркIэ ахэр дэркIэ щапхъэ 
мэхъу. Ауэ абы щIыгъууи яхэлъщ къызэрыкIуэ цIыху 
щэн мыхъумыщIэхэри. Сосрыкъуэ езы нартхэм яIэщIэ-
кIуэдэжащ. Бадынокъуэ сабий цIынэ щIыкIэ ягъэкIуэ-
дыну пылъащ. Сэтэней хъуагъэщагъэ, хьилагъэ, гъэп-
цIагъэ куэдым хуокIуэ, Сосрыкъуэ адрейхэм ятригъэ-
кIуэн папщIэ.

Нарт IуэрыIуатэм иIэщ  дунейпсо щэнхабзэм хуэгъэ-
за мыхьэнэ мыкIуэщI, икIи абыкIэ ар хуагъадэ «Илиадэ», 
«Одиссея», «Махабхарата» тхыдэ тхылъхэм. Сэ а щыми 
сащыгъуазэщ, икIи жысIэфынущ «Нартхэр» я ныбжькIи, 
я купщIэкIи абыхэм я пэ имыщмэ, я кIэ къызэрымыкIуэр.

Нарт  IуэрыIуатэм  
и  лIыхъужьхэр

Псом япэу лIыхъужь 
хъыбархэм къахощ Сосры-
къуэ – «мывэм и къуэр». 
Ауэ и анэм «дыщхьэпрыIэ-
быкIыу» и къуэм и гугъу-
кIэ къыщIэддзэнкъым – анэр 
нэхъапэщ. АбыкIэ къедгъэ-

жьэнщ нарт лIыхъужьхэм 
ятеухуа хъыбархэр.

Сэтэней — адыгэ нарт 
IуэрыIуатэм щIыпIэ нэхъы-
щхьэ щызыубыд цIыхухэм 
ящыщщ. Ар Сосрыкъуэ и 
анэщ, абыи нэгъуэщI нарт-
хэми я гъэсакIуэщ, унэтIа-
кIуэщ, нарт жылагъуэ уты-
кур зэхэзыгъыхьэ-зэхэзы-
гъэкI цIыху губзыгъэщ, 
нэхъыжьхэри, нэхъыщIэхэ-
ри, хъулъхугъэхэри бзылъху-
гъэхэри зыгъэдаIуэщ, зы-
гъэсэжщ. Ауэ гъэщIэгъуэ-
ныр аракъэ, абы пщIэ лей 
яхуещI цIыхухъухэм. Пса-
лъэм и жыIэгъуэкIэ, и 
чэнджэщэгъущ нартхэм я 
гъукIэ, Iуащхьэмахуэ тес 
тхьэпэлъытэхэм яхэт зэпыт 
Лъэпщ. Сосрыкъуэ мывэм 
къыщыхахынум Сэтэней 
япэу акъылэгъу къыхуэхъуа-
ри, къыдэIэпыкъуари, Iуэху 

нэхъыщхьэр зэфIэзыгъэкIа-
ри Лъэпщщ. Нартхэм я 
Хасэм, зауэлIхэм я гупжьейм 
зэрыхамыгъэхьэуи, хасэм 
и зэхуэсым зэрыщIамы-
гъэхьэуи, Сэтэней — нарт 
жылагъуэ утыкум и уна-
фэщIщ, и Iэтащхьэщ, и 
Iулыджыр къыпхуэмыгъэ-
лъахъшэну лъагэщ. А псом 
ищIыIужкIэ, ар бзылъху-
гъэ дахащэщ, тхьэIухудщ. 

Нартхэм я утыкум сыт 
хуэдэ жылагъуэ Iуэху къы-
щрамыхьэжьэми, щызэфIа-
мыхми, Сэтэней хэмыту, и 
акъыл хэмылъу зэфIэкI-
къым. Нартхэр бийхэм ято-
кIуэ, Сэтэней и чэнджэщ-
хэм щIэдэIуурэ, абы къа-
хуигупсыса Iэмалхэр къа-
гъэсэбэпурэ. А бзылъхугъэ 
къызэрымыкIуэм къащIэ 
иIэщ, жиIат Сосрыкъуэ и 
кIуэдыкIэ хъунури. Нарт-
хэм хъыбару къазэрыдекIуэ-
кIыу, удщ, хущхъуэщхъухь-
зэхэлъхьэщ, щIыуэпс къару-
хэр къегъэдэIуэф. Сосры-
къуи абы хуигъэсауэ щы-
тащ. 

Сэтэней и щхьэгъусэхэр 
игъэдаIуэу, уеблэмэ, абы-
хэм унафэ яхуищIу псэуащ.

Сэтэней мылIэжыны-
псэщ. Нартхэр псори е яу-
кIащ е езыхэр лIащ. Ауэ 
Сэтэней яукIауэ е лIауэ 
зыщIыпIи къыхэщкъым. Зэ 
закъуэ хэтщ Сэтэней и псэр  
и къуэ лIам хигъыхьа хуэдэу.

Сэтэней и цIэм епхащ 
Кавказым и щIыпIэцIэхэр. 
Псалъэм и жыIэгъуэкIэ, 
Псыжьыщхьэ мывэшхуэ 
щылъу жаIэ, «Сэтэней и 
хьэку» фIащауэ.

гъэсыфт, уэшх къригъэш-
хыфт, уае ирищIэкIти, хыр 
игъэщтыфт. Иныжьыр хым 
хигъэщтыхьэри, и щхьэри 
пиупщIат… 

Сэтэней

Сосрыкъуэ

плъытэ хъунущ. 
Си къуажэгъум телефонкIэ, уп-

щIэ зыбжанэкIэ зыхуэзгъэзащ: «ФIэ-
хъус апщий, СулътIан. Iуащхьэмахуэ 
укъеувэхыжа къудейти! Килиман-
джаро укIэрыхьэну дауэ таучэл 
пщIа? Ар къэралыбэ программэ гуэ-
рым и къэухьым ит хьэмэрэ уи 
Iэпкълъэпкъыр бгы дэкIыным хуэб-
гъэхьэзыра щIыкIэ уебгъэрыкIуа? 
Уи лэжьыгъэ нэхъыщхьэм дауэ зы-
къыдэбгъэхуа? Гугъуехь лей ухэта-
къэ? Бгы лъагагъэм хэбгъахъуэу-  
рэ уокIуэ. Эверест удэкIын уи му-
радкъэ?»

СулътIан дызэрыщигъэгъуэзамкIэ, 
Килиманджаро кIэрыхьэным тригъэ-
гушхуащ Iуащхьэмахуэ дэкIыным зы-
щыхуигъэхьэзырым игъуэта Iэпкъ-
лъэпкъ зыузэщIыныгъэм. Езыр Кили-
манджаро уебгъэрыкIуэнымкIэ Iуа-
щхьэмахуэ нэхърэ нэхъ  гугъуу къы-
щIэкIащ. Мыбы и дэгъэзеигъуэ-   
хэр нэхъ кIыхьт. Ауэ, хузэфIэкIащ 
икIи сыт и лъэныкъуэкIи арэзы    

хъуащ. И лэжьапIэ нэхъыщхьэ и Iуэху-
кIи зыри пэрыуэгъу къыхуэхъуа-
къым, и щIымахуэ отпускым тригъэ-
хуащ.

Эверест дэкIын и мурадщ. Ауэ 
мыбдежым зэрыщытыр аращ. Эве-
рест бгы нэхъ лъагэ, нэхъ гугъу ды-
дэщ. Абы кIэрыхьэхэр къызэрыха-
хым цIыхум и  ныбжькIэ пыбзыкIы-
ныгъэ иIэщ. Апхуэдэу щыщыткIэ, 
СулътIан бгыщхьэ дыдэм нэс ямы-
гъэкIуэнкIэ мэхъу. Ауэ езым зэрыщIи-
гъэбыдамкIэ, Эверест и гугъапIэщ, 
и хъуэпсапIэщ. ИкIи зрипщытынущ. 
И щыгу дыдэм нэмысми, здыхузэфIэ-
кIым нэгъунэ, хуит здащIым нэс 
дэкIынущ.

Дэри СулътIан жыдоIэ: «Тхьэм уи 
гугъэхэр къыбдигъэхъу, уи Iуэхухэр 
узэрыхуей дыдэм хуэдэу пхузэфIигъэкI! 
Дыбгъэгушхуащ, Африкэм и бгы 
нэхъ лъагэм и щыгум нэпхьэсащ уи 
адыгэ лъэпкъым, укъыздалъхуа 
Жьакуэ къуажэм  я  цIэхэр. Ар куэд 
и уасэщ».

И нэIэм щIэт ныбжьыщIэхэм я къу-
лыкъур адэкIэ здрахьэкIыну щIыпIэ-
хэм нэхъ IупщIу зыщигъэгъуэзэн 
папщIэ Потто къыргъыз губгъуэхэм 
ихьащ. Зы къыргъыз щIалэ фIэкI 
щIымыгъуу, абы щIыпIэшхуэр къызэхи-
кIухьащ, и нэгу щIигъэкIащ. ИкIи а 
зекIуэм къигъэщIащ «Степная война» 
литературэ тхыгъэщIэр. 1874 гъэм 
ар иджылызыбзэкIи зэрадзэкIри, 
Лондон къыщыдагъэкIауи щытащ.  

1887 гъэм Василий Кавказ зауэ 
хэгъуэгум и штабым штаб-офи-   
цер IэнатIэр къыхуагъэфащэри, а 
пIалъэм щыщIэдзауэ Потто и Iэда-
къэщIэкI псори Кавказ закъуэращ  
зытриухуэр. Апхуэдэу Василий и Iэ-
дакъэщIэкI нэхъ инхэм ящыщу дунейм 
къытохьэ «Кавказская война в отдель-
ных очерках, эпизодах, легендах и 
биографиях» жыхуиIэр. Ар къыдэ-
кIыгъуэ 20 хъууэ дунейм къытесхьэ-
ри, иужькIэ тхылъ томи 5-м ирагъэ-
зэгъащ. А къыдэкIыгъуэхэм импера-
торым — Александр III — гу лъита-
уэ щытащ икIи сом мини 4 авторым 
хуигъэфэщащ, и IэдакъэщIэкIхэр адэ-
кIи къыдигъэкIын папщIэ. Кавказ 
зауэм теухуа тхылъхэм щIэджыкIа-
кIуэхэр къыщагъэхутэт Кавказыр 
къыщазэу лъэхъэнэ гъэщIэгъуэным. 
Зэхэуэхэр, къэхъукъащIэхэр Потто ап-
хуэдизымкIэ художественнэу кърит-
хэкIти, абы и тхыгъэхэр зауэ прозэм 
и щапхъэ нэхъыфI дыдэу къалъытат. 

1899 гъэм Потто генерал-майору 
щытыххэкIэрэ, Кавказ зауэ хэгъуэгум 
щыIэ штабым и зауэ-тхыдэ къудамэм 
и унафэщI ящIащ. ИкIи абы и редак-

«История терского казачества», «Па-
мятники времён Кавказской войны» 
тхылъхэр.

Иджыри зы Iуэхугъуэ гъэщIэгъуэ-
ным гу лъывэдгъэтэну дыхуейт. 
1902-1903 гъэхэм Потто чэнджэ-
щэгъу хуэхъуауэ щытащ и хэкуэгъу, 
тхакIуэ Толстой Лев. Апщыгъуэм ар 
«Хаджи Мурат» повестым елэжьт. 
Потто Василий и IэдакъэщIэкIхэу 
Толстойм къыщхьэпащ «Гаджи Му-
рат», «История 44-го драгунского 
Нижегородского полка», «Вступитель-
ная глава к истории Дагестанского 
конно-иррегулярного полка» тхы-
гъэхэр.

1906 гъэм генерал-лейтенант   
хъуа Потто Тифлис (иджы Тбилиси) 
щаухуауэ щыта Кавказ зауэ-тхыдэ 
музейм и унафэщIу трагъэхьащ. 
Музейр апщыгъуэм илъэс 20-м нэ-
благъэкIэ Iэпэдэгъэлэл ящIауэ хэ-
кIуэдэжт. Потто къыхуагъэфэща къа-
лэным жэуаплыгъэрэ зэхэщIыкIрэ 
иIэу бгъэдыхьащ икIи икIэщIыпIэкIэ 
музейр экспонатыщIэхэмкIэ ягъэбэ-
гъуащ: ар зэры-Империеу и зауэ-
тхыдэ музейхэм я нэхъыфI дыдэ хъуащ. 
Абы щыплъагъунут Кавказ зауэм и 
щыхьэт хъуа ныпхэр, Iэщэ, хьэпшып 
зэмылIэужьыгъуэхэр, зэхэуэр къэзы-
гъэлъэгъуэж сурэтхэр. ЖыIэпхъэщи, 
а музейм папщIэ Кавказ зауэм теухуа 
сурэтхэр зытхыну пщэрылъ зыхуа-
щIауэ щыта сурэтыщI Рубо Франц и 
IэдакъэщIэкI куэд ди нобэм къыд-
нэсащ. 

Потто Василий илъэс щэныкъуэ-
кIэ зауэ IэщIагъэм пыщIауэ щытами, 
апхуэдиз дыдэ пIалъэр абы Кавка-
зыр зэгъэщIэным, абы  тетхыхьыным 
тригъэкIуэдащ. Генералым и дунейр 
ихъуэжащ 1911 гъэм. Ар Тифлис 
къалэм, Невский Александр и цIэр 
зезыхьэ зауэ соборым щыщIалъхьэжащ.  

Гу лъывэдгъэтэну дыхуейщ, шэч 
хэмылъу, Потто Василий урыс пащ-
тыхьым и цIыхуу, и зауэлIу зэры-
щытар. Шэч зыхэмылъщ, Потто сыт 
хуэдэ гупсысэкIэ иIами, абы сыт 
къритхэкIми «цензурэ» ткIий зэры-
телъар. Апхуэдэщ а зэманым сурэт-
хэр зытхыу щыта сурэтыщIхэми я 
Iуэхур. Арами, Потто и тхыгъэхэр 
щыщIэбджыкIкIэ, абы адыгэхэм пщIэ 
яхуимыщIауэ фIэщ щIыгъуейщ… Ге-
нералым адыгэхэм я щыIэкIэ-псэу-
кIэри, я хьэл-щэнри, я шыфэлIыфIэ-
ри нэгъэсауэ, фIэгъэщIэгъуэныщэу 
зэрызэпкърихар умыгъэщIэгъуэн 
плъэкIкъым. Нобэ псэу адыгэхэмкIэ 
Потто хуэдэ къулыкъущIэхэм къа-
щIэна тхыгъэхэр уасэ зимыIэщ: 
абыхэм IупщIу ди блэкIар уи нэгу 
къыщIагъэувэ. 

Зыгъэхьэзырар 
ГЪУКIЭКЪУЛ Иринэщ

АдэкIэ дыхуэкIуэнщ Сэ-
тэней и къуэу къалъытэ 
Сосрыкъуэ. Абы лIыгъэ 
куэд зэрихьащ, Iуэху куэд 
илэжьащ, и анэм иригъэ-
сауэ, абы игъэдэIуэфт щIы-
уэпс къарухэр: уэс къри-

Псэущхьэхэм я бзэр къыгурыIуэт. 
Ауэ езыр бзаджэт икIи леймы-    
гъэгъут. И щхьэ акъылкIэ псэужт,   
и шы Тхъуэжьейм фIэгъэкIа нэ-  
гъуэщI псэлъэгъуи, чэнджэщэгъуи 
имыщIу. Уеблэмэ и анэ Сэтэнеи ще-
мыдэIур нэхъыбэт. ЗытекIуэдэжари 
и анэм жиIар зэримыгъэзэщIаращ… 
Нэхъ иужьыIуэкIэ абыи дыкъытеу-
выIэнщ.

Сосрыкъуэ къызэрыхъуам щэху 
куэд пыщIащ икIи ар нобэр къыздэ-
сым зэхэмыгъэкIауэ къонэ. Пса-
лъэм и жыIэгъуэкIэ, эпосым  и хъы-
барым къызэриIуатэмкIэ, абы и 
адэщ нартхэм я Iэхъуэ Сос, и анэщ 
нартхэм я анэу ялъытэ Сэтэней. 
Сэтэней жьыщIэу псы Iуфэм Iуст нарт-
хэм я Iэхъуэр бзылъхугъэ дахэм 
къыщехъуэпсам. А хъуэпсэныгъэр 
ирикъуащ бзылъхугъэр жьыщIэу 
зытеса мывэр лъэщыджэ хъун щхьэ-
кIэ. Ар дэркIэ щэху гуэр зыхэлъ 
образ къудейуэ аращ. Мыбдежым 
зы мащIэкIэ ди гупсысэхэр «тедгъэ-
хьэулеикIын» хуей хъунущ. Нартхэм 
япэ ита иныжьхэр щыщт Ещанэ 
ЩIыдэлъху Лъэпкъым (Третья Ко-
ренная Раса). Абыхэм нэхъапэхуным 
сабийхэр къалъхутэкъым, атIэ къа-
гъэщIт, Тхьэм хуэдэу, апхуэдэ лъэ-
кIыныгъэхэр иджыри ябгъэдэлъ 
щIыкIэти. Нартхэм ящыщ гуэрхэми 
апхуэдэ лъэкIыныгъэм «ижь къа-
щIихуауэ» иджыри гурыгъуазэкIэ зы-
гуэрхэр яхузэфIэкIыу къыщIэкIынт. 
Нарт Iэхъуэм, псалъэм и жыIэгъуэ-
кIэ… Ауэ эпосым ар къытхуеIуатэ дэ 
къызэрыдгурыIуэнум хуэдэу. Дунейм 
тетыхун Сосрыкъуэ нарт Iэхъуэмрэ 
Сэтэнейрэ я къуэущ къызэралъы-
тар. Лъэпщ и пхъур Сосрыкъуэ къри-
тын идатэкъым, «жэмыхъуэжьым и 
къуэм ест нэхърэ си пхъур лIыншэу 
къанэми нэхъыфIщ…» жиIэри. А 
псом ищIыIужкIэ, Сосрыкъуэ нарт-
хэм ящхьу къызэрымыхъуам щIы-
гъуу, ар адрейхэм къахэщт и хьэл-
щэнкIи, и зэфIэкIкIи, и акъылкIи, и 
лIыгъэкIи. 

Адыгэ нарт IуэрыIуатэм Сосрыкъуэ кIэлъыкIуэ и 
етIуанэ лIыхъужьщ Бадынокъуэ. Абы и адэри, и анэри 
нарт  лъэпкъым щыщщ. Ауэ абы и сабиигъуэри тыншу 
щытауэ пхужыIэнукъым. Бадын и щхьэгъусэр лъэщыджэу 
къыщащIэм, щIалэ къыхуэхъумэ ягъэкIуэдыну нартхэм 
мурад ящI. Бадынокъуэ къэхъуа нэужь къадыгъу, пхъуан-
тэм далъхьэри къуэм дадзэ. Уэлбанэ къытохъуэ, пхъуан-
тэр псыдзэм къуэм къыдехри тафэм къытрехьэ. Абде-
жым ар къыщагъуэт къазыхъуэ фызымрэ и щхьэгъу-
сэмрэ. Абыхэм сабийр кIуэдыгъуэм кърагъэл. ИужькIэ 
ахэр Бадынокъуэ и анэм кърегъэблагъэри, щIалэр щIы-
унэм щIэсурэ адэкIэ лъэ трагъэувэ.  

Щхьэзакъуэным еса Бадынокъуэ цIыхухэм къахыхьэ-
къым. Ар зауэлI щхьэзакъуэщ, Абы игу къищтэкъым 
джэгухэмрэ нэгузегъэужь Iуэхухэмрэ. Абы Iэщэхэр щIы-
зыпщIэхилъхьэр зауэ Iуэхухэращ. Бадынокъуэ теухуа 
нарт хъыбархэм яхуэфащэ щIыпIэ щеубыд лIыхъужьым 
теухуа эпическэ поэмэ иным. Абы щыщ пычыгъуэ гуэр-
хэри къэтхьынщ.

Нартхэ ди Бадынокъуэ, 
Чынтыхэр зи ныкъуэкъуэгъу,
И зекIуэн къыщохьэ,
И шым уанэ трелъхьэ,
Шыныбэпхыр щIекъузэ,
ЗэщIекъузэри мэшэс…
… И хьэ самырыр бгъурыдзэу,
И бгъэ гъэсахэр щхьэрыдзагъэххэу,
ТхъуэкъэрапцIэу, блапцIэ щхьэ гъуру,
Iэ кIуэцIрыжым тесыххэу,

Бадынокъуэ

Нарт  IуэрыIуатэм  и  лIыхъужьхэр

Къэрэшей районым щыIэ, хабзэхъумэ къулыкъухэм 
я ветеранхэм я Советым и тхьэмадэ, отставкэм щыс, 
мылицэм и майор Кубанов Исмэхьил хэтащ Карачаевск 
къалэм и курыт еджапIэхэм языхэзым щрагъэкIуэкIа 
«Блокадный хлеб» Урысейпсо хэкупсэ акцэм. 

Дауэ-дапщэр хуэунэтIащ Хэку зауэшхуэм щыгъуэ фа-
шистхэм блокадэм даубыда Ленинград къалэм щыпсэ-
уахэм къалъыкъуэкIа лIыгъэмрэ ерыщагъымрэ япха 
тхыдэ фэеплъыр хъумэным.  

ЕджапIэ классым мы къэхъукъащIэм теухуа инста-  
ляцэ къызэрагъэпэщащ: Iэнэм щызэтралъхьащ грамми 
125-рэ нэхъ мыхъу щIакхъуэ бзыгъэхэр – блокадэм ит 
къалэм щыпсэухэм хуагуэшу щытар, шэху уэздыгъэхэр, 
щIакхъуэр хуагуэшу зэрыщыта карточкэхэр, блокадэм 
теухуа тхыгъэхэр.  

Кубанов Исмэхьил ныбжьыщIэхэм ядэгуэшащ мамы-
рыгъэм, Хэкум хуиIэпхъэ псэ щытыкIэм ятеухуа и гуп-
сысэхэмкIэ. Абы къыхигъэщащ ленинграддэсхэмрэ нобэ 
Хэкур зыхъумэу СВО-м щыIэ щIалэхэмрэ щалъхуа щIы-

налъэр зэрыхъумапхъэм и щапхъэфIу зэрыщытыр. 
ЖиIащ апхуэдэ къэхъукъащIэхэр гуауэми, къэралыр нэхъ 
лъэщ зэращIыр.  

«Къару, Iуэхугъуэ мыкIуэщIхэмкIэ къалэм Iэрагъэхьэу 
щыта блокадэ щIакхъуэр гъащIэм,  цIыхубэм и псэемы-
блэжыныгъэм я дамыгъэщ. А къэхъукъащIэр зи нэгу 
щIэкIахэр зыщыдмыгъэгъупщэныр, мамырыгъэмрэ щхьэ-
хуитыныгъэмрэ къызэралъэща щапхъэр зэдгъэщIэныр 
ди къалэнщ», — жиIащ Кубановым. 

ЕджакIуэхэри мы фэеплъ дауэдапщэм хэлэжьыхьащ. 
Абыхэм литературэ-макъамэ композицэ ягъэхьэзыращ: 
Берггольц Ольгэ и усэхэм къеджащ, зауэ уэрэдхэр 
жаIащ, зи псэр зытахэм я фэеплъу дакъикъэкIэ щыму 
щытащ.  

ДУХИНЭ Викторие, 
Росгвардием Къэрэшей-Черкесым щиIэ 

Управленэм 
и пресс-къулыкъум и унафэщI, 

полицэм и подполковник 

Хъыбарыжьхэм къызэраIуэтэжым-
кIэ, нартхэм Сосрыкъуэ хамэфэ ира-
плъу щытащ. Ныбжьэгъухэмрэ лъэщ-
тэгъухэмрэ зэриIам хуэдэ къабзэу, 
куэду иIащ ныкъуэкъуэгъухэмрэ бий-
хэмрэ. ИкIэм-икIэжым езы Сосрыкъуи 
и шы Тхъуэжьейри зыукIыжар нарт 
дыдэхэращ. Фызыжь уд, щхъухьпсы-
хьыщI, нэгъуэщI теплъэм ихьэф Уэрсэ-
рыжь кърагъэщIащ Сосрыкъуэ и щэхур. 
Уэрсэрыжь таж дахэм и сурэт къищтэ-
ри гъуэгум къытетIысхьащ. Сосры-
къуэ и анэм къыжриIами («… Щхъухь-
псыхь къыпкIэлъызэрахьэри, уздэ-
кIуэм гъуэгум телъ лъэпкъ къэпщтэ-
ну Iэмал иIэкъым…») ебакъуэри, ар 
къиIэтащ, и жыпым ирилъхьащ. Адэ-
кIэ аргуэру хъыбарыжьым зыхуэдгъэ-
зэнщ: «…ХьэрэмэIуащхьэ нартхэр щы-
зэхуэсауэ, жэншэрхъыр кърагъэжэ-
хыну зэрыхьэзырыр щилъагъум:

— Фи ней къысщыхуэ, «Iэдакъэ-
кIэ» жыфIэмэ сыхьэзырщ, «натIэкIэ» 
жыфIэмэ сыхьэзырщ, ауэ «лъэгуажьэ-
кIэ» жывмыIэмэ. «Дызэдэгъажэ»  
жыфIэмэ, дэнэкIи сыфхуэгъэзащ, «мы-
валъэмкIэ» жывмыIэмэ, — жиIэт и 
щхьэ хуэпсалъэурэ». Сосрыкъуэ и 
жыпым илъ тажым — абы и  теплъэр 
къэзыщта Уэрсэрыжь зыхуей дыдэр 
зэхихащ икIи нартхэм яхуиIуэтэжащ 
Лъэпщ ар щипсыхьым IэдэмкIэ иIы-
гъа и лъэгуажьэхэр тIасхъэу къы- 
зэрынар, и шы Тхъуэжьейм и лъэ-
гур зэрыщабэр, ар мывалъэ щIы-
пIэхэм зэрыщыземыкIуэфыр. Нартхэм 
мурад ящIащ Сосрыкъуэ Хьэрэмэ-
Iуащхьэ ирагъэблагъэу жэншэрхъым-
кIэ ягъэджэгуну. Ар кърагъэжэхмэ, 
натIэкIэ, IэдакъэкIэ еуэурэ драхуеижт. 
Жэншэрхъ къежэхыр Сосрыкъуэ на-
тIэкIи, IэдакъэкIи еуэурэ дихужат. 
Ауэ нартхэм я щIэнэкIалъэ лъэIукIэ 
(«Сосрыкъуэ, атIэ улIмэ, лъэгуажьэ-
кIэ къеуэ…») лъэгуажьэкIэ щеуэм, и 
лъэдийр зэпиудащ. Нартхэм я лъэIур 
имыгъэзащIэми ягъэ кIынтэкъым, 
ауэ лIыгъэншафэ къраплъынкIэ шы-
нащ («… нартхэм я дежкIэ емыкIут, ха-
бзэтэкъым жаIэр умыщIэну…»). Тхъуэ-

жьейм зридзыжыфакъым, джалэри. 
Ишми и лъэгу щабэм шэ къытра-
гъахуэри яукIащ.

Мы теплъэгъуэм зэрегъэдауэ тхыдэ 
щIэныгъэлIхэр, сыт щхьэкIэ жыпIэ-
мэ, ар зыгуэркIэ пэджэжу къалъытэ 
алыдж Ахиллес къызэрыхъуам («Ахил-
лесова пята» жыIэкIэр нобэр къыз-
дэсым къокIуэкI). Сосрыкъуэ нарт-
хэм къахуехьыж мафIэр, иныжь-  
хэм ядыгъуа ху жылэхэр. Ари зы- 
гуэркIэ ещхьщ алыдж Прометей ма-
фIэр цIыхухэм къазэрыхуихьыжам. 
Ауэ Сосрыкъуэ Прометей хуэдэу 
бгыщхьэм кIэраIулIэкъым. Мыбде-
жым сэ абы хуэгъэза нэгъуэщI 
еплъыкIэ сиIэщ. Нарт эпосыр алыдж 
хъыбарыжьхэм нэхърэ куэдкIэ нэ-
хъыжьщ. Нарт хъыбархэр алыдж 
мифхэм япэджэжкъым, алыдж миф-
хэм нарт эпосыр тегъэщIапIэ ящI, 
хэкIыпIэу нэхъ къагъэсэбэп. Ар ап-
хуэдэу щIыщытым щхьэхуэу утепсэ-
лъыхьыфынущ. ИкIи ар тхыгъэ псо 
хъунущ.  

ЛIыхъужь леймыгъэгъур яукIа къу-
дейкъым, атIэ хьэкIэкхъуэкIэ щIыкIэм 
иту, псэууэ щIым щIатIащ.  («Нартхэм: 
«Сосрыкъуэ дунейм щыдгъэлIэнкъым, 
хьэдрыхэм псэууэ едгъэхынщ», — 
жаIэри Сосрыкъуэ псэууэ щIатIащ. 
ЦIыхухэм Сосрыкъуэ гъэщIэгъуэны-
гъэ куэд бгъэдалъхьэу щытащ: «Сосры-
къуэ щIы щIагъым мылIэу щIэсщ. 
Илъэс къэс гъатхэм деж тхьэрыкъуэ-
фым зиубгъурэ ныбгъуэхэм «къыу» 
щыжаIэм, щIым къыщIогуоукI: «Уафэр 
щыкъащхъуэу, щIылъэр щыщхъуан-
тIэм махуибл къудей хуиту къыщыс-
кIухьыну дунейм сытехьэжащэрэт! 
Си жагъуэгъухэм я нэхэр къистхъынт, 
щIым мызахуэу тетыр сэ зэхуэдэ 
сщIынт…») Мис апхуэдэу нартхэр 
пыкъуэкIащ езыхэм нэхърэ нэхъ лъэщ, 
нэхъ Iущ, нэхъ хахуэ, езыхэм ямыщхьу 
дунейм къытехъуа, дунейм тета, 
«мывэм къыхаха» цIыхум.

Кавказым уэру къыщыщIэж ми-
неральнэ псы хущхъуэхэр Сосрыкъуэ 
и нэпсу жаIэ...

И бжыпэуэгъуэр лIы уэгъуищэ пэлъытэу,
Зригъэлъэтэхым къашыргъэ пщэхуу,
И афэджанэр зэщIыпщIэу,
Езыр гу ищI – бгы ищIу,
Шу ябгэр къолъыс,
Хьэ самырыбэр еутIыпщ,
И джатэ Iэпщэр егъэз,
Биижьыбэдзэри егъэгулэз.
Гузэва нартхэми ягу мэзэгъэж.
Бий гуащIэр гъэру йощIых.
Къахыхьа закъуэр нартхэм ямыщIэ,
ЗэрагъэщIэнри ялъэкIкъым.
Бийр хьэдэ лъэрыщIыкIыу 
щIыпIэм къренэ,
Псэууэ къанэ закъуэм нэIурыдзэныр ныхуещI,
«Хъыбар ягъащIэ» жыхуиIэу,
Iэ гупэ уэгъуэри хуещIыжри,
КъыздикIа лъахэми еутIыпщыж… 
Бадынокъуэ — IэщэкIэ зэщIэузэда шу щэджащэр — 

нарт цIыхубэм и нэт, и псэт, чынтыхэм я ажалт.
Апщыгъуэми Бадынокъуэ нартхэм я гъусэу зекIуэ 

ежьэтэкъым, ауэ, псалъэм и жыIэгъуэкIэ,  бийр, къащы-
теуэкIэ, зыри пэмыплъагъэххэу къыкъуэкIти, чынтыхэм 
лъэрыщIыкIыр къахуихьт, зэтриукIэт, ирихужьэжт.

Бадынокъуэ зыгуэркIэ япэщIэтт нартхэми. Ар къызы-
пэкIуэри и щхьэзакъуэ унафэкIэ зэрыпсэужрат. Ар щы-
болъагъу Сэтэней зэрыхуэзэмрэ нартхэм я хасэм къызэ-
рыкIуэмрэ. Сосрыкъуэ IуимыгъэщIэн, пэщIимыгъэувэн 
щхьэкIэ Сэтэней пылъащ Бадынокъуэ лъэныкъуэкIэ 
дишэхыну, и къарур щIихыну. Ауэ ар къехъулIакъым. 
Абы щыхьэт тохъуэ Бадынокъуэ и хъущIэ псалъэхэр:

«Я санэху кIадэм дзыгъуэ хырырелIэ,
Я вы ехъуар псэхэлIэ ирехъу, 
Я гъэлъэхъу пшэрыр дыгъужьым ирырешх. 
Сэ сыешхакIуэ-ефакIуэкъым, 
Сэ сылэгъунакIуэ щауэкъым. 
Нарт  щауэгъу солъыхъуэ».
Бадынокъуэ и цIэр нарт IуэрыIуатэм къыхощ нэгъуэщI 

лъэныкъуэкIи – и адэр щихъумащ нартхэм къаде-    
кIуэкIыу щыта хабзэ мыхъумыщIэм – жьы хъуа цIыху-
хэр бгым ирадзыхыжу зэрыщытам. И адэр бгым ири-
мыдзыхыжу бгъуэнщIагъым щигъэпщкIуащ. Абы и чэн-
джэщ Iущхэм лъэпкъыр къызэтрагъэнащ икIи абы ипкъ 
иту хабзэ мыхъумыщIэр лъэныкъуэ ирагъэзыжащ. 
Бадынокъуэ лIыгъэ къыкъуэкIащ и уней Iуэху еплъы-
кIэр жылагъуэ еплъыкIэм пэщIигъэувэну икIи зыхуейр 
пхигъэкIыну.

Бадынокъуэ и адэр ажалым къригъэлу, зэадэзэкъуэм 
гу зэщахуами, езым жьыщхьэмахуэ хъуныр и насып 
къихьакъым. Нарт Жылъахъсэтэн и лъэIукIэ Лъэпщ 
ищIа, зытрагъэпсыхьам гъазэ имыIэу техуэ шабзитIым 
язым Бадынокъуэ ихьащ.

 Нартхэр лIыхъужьу, къызэрымыкIуэу щытами, ахэри 
хэкIтэкъым зэрыгъэбиинымрэ зэрыхьзэриймрэ. Ар къы-
зыпэкIуэри нэгъуэщIтэкъым, атIэ жылагъуэ утыкум 
зыщагъэкIэрахъуэу имыту, фэрыщIыгъэкIэ я цIэр 
ямыгъэIуу, я щхьэ и унафэ ящIыжу зэрыпсэурат, гукIи 
псэкIи зэрыщхьэхуитрат. ДэркIэ гугъущ уней щхьэхуи-
тыныгъэмрэ жылагъуэ хьэлэмэтымрэ зэпэщIэзыгъэувэ 
апхуэдэ нарт щэныр ди нэгу къыщIэдгъыхьэн къудей-
ри… Ауэ бийр къатеуэмэ, зэрызэгурымыIуэ псори зэра-
гъэтIылъэкIти, зэлъыкъуэувэт.

(КъыкIэлъыкIуэнущ)
ДЭБАГЪУЭ Хьэтызэ

«Блокадный  хлеб»

«Выходные в Домбае» турист мафIэгур мазаем (фев-
ралым) и махуэщI, зыгъэпсэхугъуэ махуэхэм къэкIуэ-
нущ Къэрэшей-Черкесым. Абы укъыщитIысхьэ хъунущ 
Тэн-Iут-Ростоврэ Краснодаррэ.

МафIэгур сыхьэтыр 18:59-м Ростов-Главный стан-
цым къыщежьэнущ мазаем и 20-м. Краснодар 1-м деж 
цIыхухэр кърагъэтIысхьэн щхьэкIэ мафIэгур щытынущ 
23:14-м къыщегъэжьауэ 00-14-м нэгъунэ. Мазаем и 21-м 
пщэдджыжьым хьэщIэхэр ди республикэм къыщрагъэ-
блэгъэнущ.

Хэгъуэгум зэрыщыIэну махуитIым я программэм къы-
зэщIеубыдэ Домбай, Архъыз курортхэм нэгузегъэужь 
зэрыкIуэнумрэ щыуэпс щIыпIэ дахэхэр зэрызрагъэлъа-
гъунумрэ.  

Ари къыхэдгъэщынщи, «Выходные в Домбае» турист 
мафIэгур «шэрхъхэм тет хьэщIэщ» гъэпсыкIэм иту зе-
кIуэнущ. Абы хэтынущ иджырей вагон-купехэмрэ СВ-хэм-
рэ, вагон-шхапIэмрэ вагон-зыгъэпскIыпIэмрэ. Гъуэгуп-
щIэм хохьэ пщэдджыжьышхэ зэрагъэшхэнури.

МафIэгум игъэзэжынущ мазаем и 22-м пщыхьэщхьэм. 
Краснодар къыщыувыIэнущ мазаем и 23-м сыхьэтыр 
02:35-м, Тэн-Iут-Ростов нихусыжынущ 08:33-м.

ГъуэгурыкIуэхэм билетхэр къыщащэхукIэ, къыхахы-
фынущ  нэгузегъэужь турист пакетхэм ящыщ зыр. Про-
граммэр къыхэпхыу, езы экскурсиери зэбгъэпэщыфы-

нущ мафIэгум уису. Турхэм я программэхэм защыбгъэ-
гъуазэ, узэрызекIуэну дэфтэрхэр зэбгъэпэщ хъунущ 
«РЖД» ОАО-м и сайтым и «Турист мафIэгухэр» Iыхьэм деж.

Зыгъэхьэзырар
АЛЪЭСЧЫР Мухьэзщ

IэмалыщIэ

Турист  мафIэгу

